
Анэр  зыщытхъур  и  бынщи, 

быныр  зыгъэдахэр  къабзагъэщ.

Лъэпкъ Iущыгъэ:

Зыгъэхьэзырар
ЖЬЭКIЭМЫХЪУ

Маринэщ.

КъБР-м и Iэтащхьэ КIуэ кIуэ Казбек 
иджыблагъэ иригъэкIуэкIащ ухуэны-
гъэмрэ инфраструктурэм ехьэлIа про-
ект хэмкIэ штабым и зэIущIэр.

АБЫ и лэжьыгъэм хэтащ КъБР-м и Пра-
вительствэм и УнафэщIым и япэ къуэ-          
дзэ Къуныжь МуIэед,  КъБР-м транспор-
тымрэ  гъуэгу хозяйствэмкIэ и министр 
ДыщэкI Аслъэн,  КъБР-м ухуэныгъэмрэ 
псэу  пIэ-коммунальнэ хозяйствэмкIэ и ми-
нистр Бэрбэч Алим, Налшык къалэ окру-
гым и щIыпIэ администрацэм и Iэтащхьэ 
Ахъуэхъу Таймураз.

ЗэIущIэм щызэпкърахащ лъэпкъ проект-
хэмрэ къэрал программэхэмрэ щыубзы-
хуа ухуэныгъэхэу мы зэманым екIуэкI- 
хэмкIэ лэжьыгъэр здынагъэсар.

Гулъытэ щхьэхуэ хуащIащ социальнэ 
объектхэмрэ псэу пIэ ухуэнымрэ. Респуб-

ликэм и Iэтащхьэм зэIущIэм хэтхэм ягу 
 къигъэкIыжащ ухуэныгъэр лъэныкъуэ 
псо ри зэпэлъытауэ егъэ кIуэ кIын зэры-
хуейр: инженер коммуникацэхэр, гъуэгу-
хэр укъуэдииныр, уэрам хэр къызэ ра-
гъэнэху, шынагъуэншагъэр къы  зэ рызэ-
рагъэпэщ Iэ мэп   сы мэхэр унэхэм ешэ лIэ-
ныр.

КIуэкIуэ Казбек къыхи гъэщ хьэхукIащ 
проектхэр и чэзум гъэзэщIэным зэран хуэ-
хъункIэ хъуну санитар-эпидемиологие 
лъэ пощ хьэпо гуэрхэр мы зэманым зэ-
рыщымыIэр икIи абыхэмкIэ жэуап зыхьхэм 
яхуигъэуващ ухуэныгъэхэр езыгъэкIуэкI-
хэм я лэжьыгъэр щызэфIагъэкIын хуей 
пIа лъэм къитIэсэнымрэ фIагъымрэ я нэIэ 
трагъэтыну.

КъБР-м и Iэтащхьэмрэ Прави-                 
тельствэмрэ я пресс-IуэхущIапIэ.

КъБР-м и Iэтащхьэ КIуэ кIуэ Казбек 
иджыблагъэ хэтащ Урысейм зыхъу-
мэжыныгъэмкIэ и ми нистр Шойгу Сер-
гей и уна фэщIу екIуэкIа видеоселектор 
зэIущIэм.

ЗЭХУЭСЫР теухуауэ щытащ щIалэгъуа-
лэм дзэ-хэкупсэ гъэсэныгъэ егъэ гъуэ-
тыным ехьэлIа Iуэхухэм. ЗэIущIэм хэтхэр 
онлайн мардэм тету тепсэлъыхьащ Уры-
сейм и щIыналъэ псоми «Авангард» щIэ-
ныгъэ-методикэ центрхэр къы  щы зэ-
гъэпэщыным ехьэ   лIа Iуэхухэм. Абы и 
 къудамэхэм я къалэнхэм ящыщщ дзэм 
къулыкъу щащIэным зи ныбжьыр  нэса 
щIалэгъуалэм хэкупсэ гъэсэныгъэ яты-
ным щIыналъэхэм щелэжьынри. Шойгу 
Сергей къыхигъэщащ къызэрагъэпэща-
кIэу апхуэдэ центр 27-рэ къэралым зэ-
рыщыIэр, адрейхэр къызэIуахынущ 
 коронавирусым и зэранкIэ ягъэува мар-      

дэ ткIийхэм къытекIыжа нэужь. Зэраубзы-
хуамкIэ, апхуэдэ центрхэр яIэнущ зи цIыху 
бжыгъэр мини 100 хъу е абы нэхърэ нэ-
хъыбэ щыпсэу къалэ псоми, - жиIащ 
зыхъумэ жы ныгъэмкIэ министрым.

Проектыр Урысейм и Президент Путин 
Владимир къалэн къазэрыщи щIам ипкъ 
иткIэ егъэзащIэ УФ-м Зыхъумэжыныгъэм-
кIэ и министерствэм.

УФ-м зыхъумэжыныгъэмкIэ и министр 
Шойгу Сергей зэIущIэм къыщы хилъхьащ 
зи гугъу ящI зэгухьэныгъэхэр къэралым и 
щIыпIэ псоми къыщызэ Iуахыну икIи къы-
хигъэщащ мы зэманым «апхуэдэ центр-
хэм икъукIэ ды хуэныкъуэ зэрыхъуар».

КъБР-м ЦIыхухэр егъэ джэнымкIэ, щIэ-
ны гъэмрэ щIалэгъуалэм я IуэхухэмкIэ и 
министерствэм пщэрылъ пыухыкIахэр 
хуа щIащ зэIущIэм кърикIуахэм япкъ иткIэ.

КъБР-м и Iэтащхьэмрэ Прави-            
тельствэмрэ я пресс-IуэхущIапIэ.

Музейхэм я дунейпсо 
махуэщ. 1977 гъэм Музей-
хэм я дунейпсо советым и 
ХI конференц нэхъыщхьэу 
Москва щекIуэкIам къыща-
щтащ музейхэм махуэ хэха 
яIэным теухуа унафэр.

УФ-м и Балтие флотым и 
махуэщ

Тыркумэн Республикэм 
и Конституцэмрэ и Къэрал 
ныпымрэ я махуэщ

Мэзым жыгхэр щы хэ-
сэным и урысейпсо ма-
хуэщ

Кърымым щыпсэу 
лъэпкъхэр я хэкум за-
лымыгъэкIэ щрашым хэ-
кIуэдахэм я фэеплъ ма-
хуэщ

1268 гъэм мысыр мам-
люкхэм Антиохиер яубы-
дащ.

1642 гъэм франджыхэм 
Монреаль (Канадэ) щIыпIэр 
псэупIэ ящIауэ, къалэм и 
лъабжьэри ягъэтIылъауэ 
щытащ.

1764 гъэм Петербург Уры-
сейм щыяпэ къыщызэIуа-
хащ цIыхубзхэм папщIэ 
еджапIэр (Смольнэ инсти-
тутыр).

                     Жыджэрагъ, ерыщагъ,
жэуаплыныгъэ тхэлъу дэтхэнэри

ди IэнатIэ дыпэрытмэ, Къэбэрдей-Балъкъэрым
нэхъри зэрызедгъэужьыфынур си фIэщ мэхъу

Къэбэрдей-Балъкъэр Республикэм и 
Iэтащхьэ КIуэкIуэ Казбек Правитель-
ствэм и Унэм дыгъуасэ къыщыпсэ лъащ 
КъБР-м и Парламентым Зэрызы-
хуигъазэм теухуауэ. 

ЗЭХУЭСЫМ хэтащ Урысей Федерацэм 
и Федеральнэ Зэхуэсым и Къэрал Ду-
мэм, ФедерацэмкIэ Советым я депутат-
хэр, КъБР-м и Правительствэм, минис-
терствэхэм, ведомствэхэм, Конституцэ 
Судым, Суд Нэхъыщхьэм, Арбитраж 
судым, хабзэхъумэ органхэм, щIына-
лъэхэм, КъБР-м и ХэхакIуэ комиссэм, 
Жылагъуэ палатэм, еджапIэ нэхъыщ-
хьэхэм, дин зэгухьэныгъэхэм я уна фэщI-
хэр, политикэ партхэмрэ творческэ зэгу-
хьэныгъэхэмрэ я лIыкIуэхэр, журналист-
хэр, блогерхэр.

КъБР-м и Iэтащхьэ КIуэкIуэ Казбек и 
къэпсэлъэныгъэр къыщригъажьэм жи-
Iащ Къэбэрдей-Балъкъэрым и Консти-
туцэм къызэригъэувым ипкъ иткIэ, рес-
публикэм щыщыIэ щытыкIэмрэ 2021 
гъэм ирагъэкIуэкIыну политикэм и унэ-
тIыныгъэ нэхъыщхьэхэмрэ къызыхэщ Зэ-
рызыхуагъазэр утыку къызэрырихьэр. 

- Ди гъащIэм зэхъуэкIыныгъэшхуэхэр 
къы хэзылъхьа пандемием дызригъэува 
щытыкIэмкIэ къыщIэздзэну сыхуейщ си 
къэпсэлъэныгъэр, - жиIащ КIуэкIуэм. - 
Дуней псор, ди къэралыр зэрыхуа щы-
тыкIэм къихутащ ди республикэри. 

УФ-м и Президентым и унафэкIэ, штаб 
хэха къызэдгъэпэщри, щытыкIэм къыт-
хуигъэув къалэнхэр занщIэу дгъэзэщIэн 
щIэддзащ. Япэ махуэм щегъэжьауэ, дэ 
тхузэфIэкI къэдгъэнакъым ди цIыхухэм          
я узыншагъэр тхъумэн, уз зэрыцIалэм 
бэлыхь дыхимыдзэн щхьэкIэ. Сымаджэ-
щу 9-м гъуэлъыпIэ 1850-рэ щIэдгъэуващ 
коронавирусыр къызыпкърыхьэхэм пап-
щIэ. 

Федеральнэ центрым цIыху миным 
хуэзэу 0,5 гъуэлъыпIэ къызэдгъэпэщы-         
ну къытхуигъэува щхьэкIэ, дэ а бжыгъэр 
- зы, итIанэ тIу тщIащ икIи сымаджэщхэр 
зыхуеину Iэмэпсымэ псори щIэдгъэувэну 
тхузэфIэкIащ. Псори зэхэту къапщтэмэ, 
сымаджэщхэм сом мелуан 748-рэ и уасэ 
Iэмэпсымэ 1500-м щIигъу щIэдгъэуващ. 
БлэкIа пIалъэм къриубыдэу дэIэпы-
къуэгъу псынщIэ машинэу - 28-рэ, абы 
щыщу 11-р реанимобилщ, машинэ псын-
щIэу 24-рэ къэтщэхуащ. 

Сымаджэщхэм я лэжьакIуэхэм я ула-
хуэхэм хущIагъун папщIэ сом зы мелард-
рэ мелуан 600-рэ хуэдутIыпщащ, абы 
щыщу сом мелуан 537-р республикэ бюд-
жетым щыщщ. Амбулаторэхэм зыщызы-
гъэхъуж сымаджэхэм хущхъуэ пщIэншэу 
ехьэ лIэныр япэу къызэзыгъэпэщахэм ди 
республикэр ящыщщ. 

КIуэкIуэ Казбек фIыщIэ яхуищIащ а 
лъэхъэнэ гугъум узыфэ бзаджэм пэщIэ-
та дохутырхэм, медицинэм и лэжьакIуэ 
псоми. Апхуэдэуи «Роспотребнадзор»-м 

КIУЭКIУЭ Казбек:

и лэжьакIуэхэм я гугъуехьыр гулъытэншэ 
зэрымыхъуар къыхигъэщащ. Эпидемием 
пэщIэта цIыху 53-м Урысей Федерацэмрэ 
Къэбэрдей-Балъкъэрымрэ я дамыгъэ 
лъа пIэхэр хуагъэфэщащ. 

КIуэкIуэм къыхигъэщащ лъэхъэнэ гу-
гъум Урысейм и Президент Путин Вла-
димир и къалэныр фIыуэ зэригъэзэ -
щIар, цIыхубэм я гъащIэмрэ узынша-
гъэмрэ хъумэным къэралым къарууэ 
иIэр зэрыхуиунэтIар. 

КъБР-м и Iэтащхьэм жиIащ иджыри ко-
ронавирусым и шынагъуэ зэрыщыIэр, 
хэкIыпIэ нэхъыщхьэу къилъытэр вак-
цинэр зыхегъэлъхьэныр зэрыарар. 

КIуэкIуэ Казбек жиIащ, щытыкIэр сыт 
хуэдэу гугъуу щымытами, республикэр 
къалэн нэхъыщхьэхэм зыхуей хуэзэу 
зэрыпэлъэщар. Кризисым зэрыпэщIэтын 
Iэмалхэр къагупсысурэ IэнатIэхэм я 
лэжьыгъэр къызэрагъэпэщащ. Псом 
нэхъ рэ нэхъыщхьэрати, зэи къэмы хъуауэ, 
унагъуэ хэмрэ сабийхэмрэ къэрал дэIэпы-
къуныгъэшхуэ иратащ. Зи ныбжьыр илъэ-
си 3-7-хэм ит сабий мин 63-м сом мелар-
ди 4,5-рэ хуаутIыпщащ. IэнатIэншэ хъуа-
хэм хухах хабзэ ахъшэр хуэдиблкIэ нэ-
хъыбэ хъуащ блэкIа илъэсым. Псори 
зэхэту къапщтэмэ, республикэм и 
цIыхухэм псэукIэ и лъэныкъуэкIэ защIэ-
гъэкъуэным сом  мелард 17 хухахащ. Гу-
лъытэ нэхъыбэ зыхуащIахэм ящыщщ 
лъэпкъ проектхэр гъэзэщIэныр. 2020 
гъэм а Iуэхум трагъэкIуэдащ сом мелар-
ди 8,1-рэ, абы щыщу меларди 6,7-р фе-
деральнэ ахъшэщ. Апхуэдэщ узынша-
гъэр хъумэн IэнатIэм и мылъку-техникэ 
лъабжьэр ирагъэ фIэкIуэн папщIэ ящIа-
хэри. Псалъэм папщIэ, медицинэ Iуэху-
щIапIэхэм медицинэ техникэу 1289-рэ 
къыхуащэхуащ. 

2020 гъэм сабий 1520-рэ зыщIэхуэну 
IуэхущIапIэ 22-рэ ухуэн яухащ, ар зи школ 
кIуэгъуэ мыхъуа ныбжьыщIэхэм пап-
щIэщ. Курыт еджапIэу 2 яухуащ, зым  
500, адрейм 250-рэ щIэхуэу. Курыт еджа-
пIи 100-м я мылъку-техникэ лъабжьэр 
 къагъэщIэрэщIащ, иджырей мультиме-
дийнэ техникэхэр щIэту. Апхуэдэуи 
 къуажэ школ спорт пэшу 18 зыхуей хуэзэу 
зэрагъэпэщыжащ. Гъэ еджэгъуэм зэ-
рыщIи дзэрэ егъэджакIуэ мини 5-м я ула-
хуэм сом мин тхурытху хущIагъу, класс 
унафэщI къулыкъу зэрызэрахьэм пап-
щIэ. 2020 гъэм фокIадэм и 1-м ще-
гъэжьауэ пэщIэдзэ классхэм щIэс сабий 
псори  ягъашхэ. Ар еджакIуэ мин 50 
мэхъу. Физкультурэмрэ спортымрэ зэры-
рагъэ фIакIуэ Iуэхухэм къыпащэу, спорт 
IуэхущIапIэу нэгъабэ 30 яухуащ, IуэхущIа-
пIэ 44-м къыщагъэсэбэпыну спорт хьэп-
шыпхэр къыхуащэхуащ. ЩIыналъи 7-м 
ЩэнхабзэмкIэ унэу 9 щызэрагъэпэщы-
жащ. Балъкъэр къэрал драмэ театрыр 
зэрагъэпэщыжри, къызэIуахыжащ. 

(КIэухыр 2-нэ нап.).

1780 гъэм пащтыхьы-
гъуэр зыIэщIэлъ Екате-
ринэ ЕтIуанэм Санкт-Пе-
тербург къалэм и гербым 
теухуа унафэм Iэ щIи дзащ.

1804 гъэм Наполеон 
Франджым и императору 
ягъэуващ.
1925 гъэм Адыгэ Респуб-
ликэм и лъэпкъ музейр 
къызэIуахащ.

1958 гъэм Канны къа-
лэм щекIуэкI 11-нэ кино-
фестивалым «Дыщэ 
 пальмэ къудамэ» сау-
гъэтыр къыщыхуагъэфэ-
щащ  СССР-м щытраха 
«Летят журавли» филь-
мым.

2005 гъэм Москва и 
ЦСКА футбол командэм 
УЕФА-м и Кубокыр къи-
хьащ.

Къэжэр усакIуэ цIэрыIуэ, 
математик, астроном, фи-
лософ Хайям Омар къызэ-
ралъхурэ илъэс 973-рэ 
ирокъу. 

Урысейм и иужьрей 
пащ тыхь, къэрал унафэр 
илъэс 23-кIэ зыIэщIэлъа, 
Романовхэ ящыщ Нико-
лай ЕтIуанэр къызэралъ-

КъБР-м и Iэтащхьэ КIуэкIуэ Казбек хэтащ
УФ-м зыхъумэжыныгъэмкIэ и министр Шойгу Сергей 

иригъэкIуэкIа видеоселектор зэIущIэм

Ухуэныгъэмрэ инфраструктурэм ехьэлIа 
проектхэмкIэ штабым и зэхуэс

Тэрч районым хыхьэ Курп Ищхъэрэ къуажэм и щIына-
лъэм хиубыдэу псэущхьэм хьэщхьэрыIуэ уз къызэрыще-
уэлIам къыхэкIыу «Ветеринарием и IуэхукIэ» 1993 гъэм 
 накъыгъэм и 14-м къащта Урысей Федерацэм и Закон 
№4979-1-м, «ХьэщхьэрыIуэ узым земыгъэубгъуным икIи 
ар гъэкIуэдыным хуэгъэзауэ профилактикэ, диагностикэ 
Iуэхухэр зэрырагъэкIуэкI, мардэ пыухыкIахэр, къинэмыщI 
мардэхэр зэрагъэув ветеринарие хабзэхэр къэщтэным теу-
хуауэ» Урысей Федерацэм Мэкъумэш хозяйствэмкIэ и ми-
нистерствэм 2020 гъэм щэкIуэгъуэм и 25-м къищта унафэ 
№705-м тету икIи Къэбэрдей-Балъкъэр Респуб ликэм Вете-
ринариемкIэ и управленэм и унафэщIым №38-02-630-м 
щIэту 2021 гъэм накъыгъэм и 14-м къигъэхьа   тхыгъэм 
ипкъ иткIэ, хьэщхьэрыIуэ узыр гъэкIуэдыным хуэунэтIауэ:

1. ХьэщхьэрыIуэ узымкIэ эпизоотикэ щIыпIэу къэлъытэн 
Къэбэрдей-Балъкъэр Республикэ, Тэрч район, Курп Ищ-
хъэрэ къуажэ, Набережнэ уэрамдэкI, 5 адресыр зытехуэ 
уней лъапсэр.

2. Мы унафэм и пункт 1-м къыщыгъэлъэгъуа щIына-
лъэм мардэ пыухыкIахэр (карантин) щагъэув икIи абы 
къриу быдэу хуит ящIыркъым: 

узыр зэуэлIа псэущхьэхэм щеIэзэну;
производствэ (технологие) Iуэхухэр, узыр зэуэлIэнкIэ 

 хъуну псэущхьэхэр зехьэнри хэту, зэфIэзыгъэкI лэжьа-
кIуэхэм, Урысей Федерацэм и Къэрал ветеринарие къу-
лыкъущIапIэм и системэм щыщ органхэмрэ организацэ-
хэмрэ я IэщIагъэлIхэм, узыфэр гъэкIуэдыным теухуауэ 
къащ та лэжьакIуэхэм, эпизоотикэ щIыпIэу къалъытам 
щып сэухэмрэ  абы  пIалъэкIэ къэкIуауэ ирихьэлIахэмрэ 
нэ мыщI, а щIыпIэм нэгъуэщI цIыхухэр кIуэну;

узыфэр зэуэлIэнкIэ хъуну псэущхьэу хьэщхьэрыIуэ узым 
и бий вакцинэр махуэу 179-рэ мынэхъыбэ япэкIэ зыхалъ-
хьахэм нэмыщI, лыуэ яукIыну псэущхьэхэри яхэту, а  
щIыпIэм ирашэну е кърашыну;

узыфэр зэуэлIэнкIэ хъуну Iэщыр зэхадзыну е зэхагъэхьэ-
ну;

псэущхьэ лIахэм я фэр трахыну;
хьэкIэкхъуэкIэхэм я бжыгъэмкIэ мардэхэм кIэлъып лъы-

ным нэмыщI, узыфэр зэуэлIэнкIэ хъуну губгъуэ псэущ хьэ-
хэм ещэкIуэну.

3. ХьэщхьэрыIуэ узымкIэ щытыкIэ дзыхьщIыгъуэджэ 
здэ щыIэ щIыпIэу къэлъытэн Къэбэрдей-Балъкъэр Рес-
публикэм щыщ Курп Ищхъэрэ къуажэм и щIыналъэр. 

4. Мы унафэм и пункт 3-м къыщыгъэлъэгъуа щIыпIэм 
мардэ пыухыкIахэр (карантин) щагъэув икIи абы къриу-
быдэу хуит ящIыркъым:

узыр зэуэлIэнкIэ хъуну псэущхьэхэр зэхэдзыныр, зэхэгъэ-
хьэныр зыпыщIа жармыкIэхэр, гъэлъэгъуэныгъэхэр (сату 
Iуэхухэр), къинэмыщI Iуэхухэр ирагъэкIуэкIыну;

узыр зэуэлIэнкIэ хъуну псэущхьэхэр а щIыпIэм ирашы-
ну;

узыр зэуэлIэнкIэ хъуну хьэкIэкхъуэкIэр зоопаркхэм ира-
тын папщIэ къаубыдыну.

5. Мы унафэм и 2-нэ, 4-нэ пунктхэм япкъ иткIэ ягъэува 
мардэ пыухыкIахэм (карантиным) къару яIэщ Къэбэрдей-
Балъкъэр Республикэм и Iэтащхьэм и унафэкIэ ахэр а 
щIыналъэм щхьэщахыжыху.

6. Къэбэрдей-Балъкъэр Республикэм ВетеринариемкIэ 
и управленэм хуэгъэувын хьэщхьэрыIуэ узыр гъэкIуэдыным 
хуэгъэза Iуэхухэр Тэрч муниципальнэ районым и щIына-
лъэ администрацэм щIыгъуу зэхилъхьэу игъэзэщIэну.

7. Мы унафэм къару егъуэт Iэ щыщIэздза махуэм ще-
гъэжьауэ.
  Къэбэрдей-Балъкъэр Республикэм
  и Iэтащхьэ                         КIУЭКIУЭ Казбек

2021 гъэм накъыгъэм и 14-м
№58-РГ

 Псэущхьэхэр хьэщхьэрыIуэ узым щыхъумэным 
хуэгъэза мардэ пыухыкIахэр (карантин) Тэрч 

муниципальнэ районым хыхьэ Курп Ищхъэрэ къуажэм 
щыгъэувыным и IуэхукIэ

Къэбэрдей-Балъкъэр Республикэм 
и Iэтащхьэм и Унафэ

ЕГОРОВЭ Татьянэ, КъБР-м и 
Парламентым и Уна фэщI: 

Мыгъэрей Зэрызыхуагъазэр ад-
рейхэм къащхьэщокI купщIафIэу, 
пыухыкIауэ зэрыщытымкIэ. Къалэн 
нэхъыщхьэу къыщыгъэлъэгъуар   
ди цIыхухэм я псэукIэр егъэ-
фIэкIуэнырщ. Ар нэхъыбэу зыте-
гъэщIари сабийхэмрэ унагъуэхэмрэ 
ядэIэпыкъунырщ. Федеральнэ           
центрым унагъуэхэм зэрадэIэпы-
къуну щIэуэ игъэбелджылахэм нэ-
мыщI, ди республикэм бынуна-
гъуэшхуэхэм яхухих ахъшэр 
иджыри щыIэнущ. Абы хохьэ сабий 
етхуанэ, абы къыкIэлъыкIуэ къы-
зыхэхъуа унагъуэхэм я псэупIэр 
ирагъэфIэкIуэн папщIэ сом мин 
250-рэ зэрыратыр. 

Зэрызыхуагъазэм гулъытэ хэха 
щегъуэт республикэм и экономи-
кэр егъэфIэкIуэным. Абыхэм 
ящыщщ технологие лъагэ зиIэ 
промышленнэ, мэкъумэш Iэна-
тIэхэр, зыплъыхьакIуэ-зыгъэпсэ-
хуа кIуэхэм зэрапыкъуэкI хуэIухуэ-

щIэм зегъэужьыныр. КъБР-м и Iэ-
тащхьэм къигъэлъэгъуа а унэтIы-
ныгъэхэр пIалъэ кIыхьым 
те  щIыхьащ, ауэ дызэрыт илъэсым 
щIапхъэхэр пыухыкIауэ къыхигъэ-
щащ. 

Сыт хуэдэ Iуэху и гугъу имыщIа-
ми, занщIэу къалэнхэр къигъэлъэ-
гъуащ Iэтащхьэм. Шэч хэмылъу, 
Парламентым хэтхэм Зэрызыхуа-
гъа зэр гъэзэщIа зэрыхъуну щIы-
кIэм теухуауэ дэ ди къалэныр икIэ-
щIыпIэкIэ зэхэдгъэувэнущ. Дызэ-
гъусэу дызэдэлажьэмэ, республи-
кэм и зыужьыныгъэм хуэунэтIа а 
Iуэхугъуэхэр зэрытхузэфIэкIынум 
шэч хэлъкъым. 

АФЭЩIАГЪУЭ Михаил, «Урысей 
зэкъуэт» фракцэм и унафэщI: 

Зэрызыхуагъазэм и гугъу щысщI-
кIэ, IыхьитIу згуэшынт. Япэ Iыхьэм 
КъБР-м и Iэтащхьэр 2020 гъэм 
екIуэкIа лэжьыгъэм зэпкърыхауэ 
щы тепсэлъыхьащ. Псом нэхърэ 

нэхъыщ хьэрати, коронавирусым 
ебэ нынымкIэ КъБР-м и Правитель-
ствэм иригъэкIуэкIа лэжьыгъэм рэ 
абы къыпэкIуамрэ, УФ-м и Прави-
тельствэм къыдигъэкIа мар-
дэхэмрэ ахэр ди лъахэм гъэ зэ щIа 
зэрыщыхъуамрэ, хущхъуэхэмкIэ 
цIыхубэр къызэрызэрагъэпэщамрэ 
ахъшэкIэ зэрызыщIагъэ къуамрэ я 
гугъу ищIащ. Федеральнэ центрым 
къытхуигъэува къалэнхэм нэмыщI, 
республикэр лъэхъэнэ гугъум 
зэрыпэлъэщар къыхэщащ Iэтащ-
хьэм и псалъэхэм. Къищы нэ мы-
щIауэ, нэгъабэ щыIа Зэрызыхуа-
гъазэм къыщыхьауэ щы та Iуэ-
хугъуэ хэр гъэзэщIа зэрыхъуам уб-
гъуауэ тепсэлъыхьыжащ. 

ЕтIуанэ Iыхьэм хуабжьу гурыIуэ-
гъуафIэу къыщыгъэлъэгъуащ зыу-
жьыныгъэм и Iэмалхэр. Абы хо -           
хьэ УФ-м и Президент Путин Вла-
димир и Зэрызыхуагъазэм къыщи-
гъэува къалэнхэри, республикэм 
щызэфIэхыпхъэу Iэтащхьэм къи-
лъытахэри. Ахэр ехьэлIащ, эконо-
микэм, псэукIэм, нэгъуэщIхэми. 
Щхьэхуэу къыхэзгъэщынущ сыма-
джэхэр хущхъуэкIэ къызэгъэ пэ-
щыным, хьэрычэтыщIэ Iуэху цIы кIу-
хэмрэ курытхэмрэ зегъэужьыным, 
псэупIэ-коммунальнэ хозяйствэр 
зыхуей хуэгъэзэным ехьэлIахэр. 
Абыхэм мыхьэнэшхуэ яIэщ, сыт 
щхьэкIэ жыпIэмэ, цIыхухэр нобэ 
нэхъ хуабжьу зыгъэгузавэщи. 

ЩХЬЭГЪЭПСО Сэфарбий,              
«Щхъуан тIэхэр» фракцэм и уна-
фэщI: 

Адрей Зэрызыхуагъазэхэм къызэ-
рыщхьэщыкIар, дауи, дуней псом 
щыщыIа щытыкIэм елъытауэ ды-
зэрылэжьарщ, дызэрыпсэуарщ. 
Япэ Iыхьэр аналитикэ дэфтэр  

лъэщ хъуащ, сыт хуэдэ унэтIыны-
гъэми лъэIэсу. ЕтIуанэ Iыхьэр 
зэрызэхэтыр къалэнхэмрэ Iуэху-
гъуэ хэмрэщ. Дэтхэнэ министер-
ствэми ведомствэми езым ищIэн 
хуейр нэрылъагъуу игъэбелджы-
лащ республикэ унафэщIым. 

УзыгъэгуфIэу хэтар сыт жыпIэмэ, 
уз зэрыцIалэм къиша гугъуехьхэм 
емылъытауэ, бюджетым мылъку 
хъарзынэ къызэрыхэхъуарщ, къэ-
ралыр цIыхухэм зэрадэIэпыкъу-
фарщ. Иджыри мы гъэм апхуэдэ 
ахъшэхэм поплъэ. Ещанэу зи гугъу 
сщIыну сызыхуейр, куууэ зэпкъри-
мыхами, сыт хуэдэ унэтIыныгъэми 
и экологие щытыкIэрщ. Абы ехь э-
лIауэ щапхъэ куэд къихьащ икIи гу 
лъатэн хуэдэу къыхигъэщащ. Пса-
лъэм къыдэкIуэу жы пIэмэ, егъэ-
джэныгъэ, щIэныгъэ щрагъэгъуэт 
IуэхущIапIэхэр сабийхэм я дежкIэ 
шынагъуэншэу щытын зэры-
хуейрщ. ПэщIэдзэ классхэм щIэс 
сабий мин 50-р школхэм щагъэшхэ-
ну жиIащ. Абы узыншагъэ, зэIу зэ-
пэщыныгъэ кърикIуэнущ. 

хурэ илъэси 153-рэ ирокъу.
УэрэджыIакIуэ, Урысейм 

и цIыхубэ артисткэ Баяновэ 
Аллэ (и унэцIэ дыдэр Ле-
вицкэщ) къызэралъхурэ 
илъэси 107-рэ ирокъу.

Физико-математикэ щIэ-
ны гъэхэм я доктор, 
 КъБКъУ-м и профессор, 
УФ-ми КъБР-ми щIэныгъэ-
хэмкIэ щIыхь зиIэ я лэ жьа-
кIуэ ХъуэкIуэн Хьэзрэта-
лий и ныбжьыр илъэс 89-рэ 
ирокъу.

Мэкъумэш щIэныгъэхэм я 
кандидат, КъБКъМУ-м и 
профессор, ЩIДАА-м и ака-
демик, КъБР-м щIыхь зиIэ и 
агроном ХьэщIэлI Руслан и 
ныбжьыр илъэс 81-рэ 
 ирокъу.

Дунейм и щытыкIэнур
   «pogoda.yandex.ru» сай-
тым зэритымкIэ, Налшык 
пшэр техьэ-текIыу щыщыты-
нущ. Хуабэр махуэм градус 
19 - 21-рэ, жэщым градус 12 
- 13 щыхъунущ.

ЦIыхухэм  я  псэукIэр  егъэфIэкIуэным
хуэунэтIа  къалэн  нэхъыщхьэхэр  еубзыху

Австрием гъэру нэмыцэм 
щаIыгъ ди цIыхухэр хуит 
къащIыжу, «фи хэкум фа-
шэжынущ» псалъэхэр я 
тхьэкIумэм къыщиIуам 
щыгъуэ, нэхъыбэм къагу-
фIар сыт хуэдизт. Абыхэм 
яхэтт Къэбэрдейм щыщ ди 
лъэпкъэгъуи - Къэрэгъэш 
икIыу зауэм Iухьа Мысро-
къуэ Хьэмэдэ. ИкIэм-
икIэжым абы къыщIихуат 
илъэсищ ен хъуауэ, зы ма-
хуи игу имыхуу зыщIэ-
хъуэпс, и гур зыхуэпабгъэ 
щхьэхуитыныгъэм ижь. 

ХАМЭ къэрал кърашыжу 
гъуэгу къыщытеувэжым 
гъэру щыта гупышхуэм къа-
хэкIат гуитIщхьитIу зыкъом, 
«ярэби, ди щIыналъэ ди-
хьэжмэ, нэмыцэм зев-
гъэубыдащ» жаIэу дамыгъэ-
къуэншэну, дамыгъэтIысы-
ну узиIэ, дымыгъэзэжмэ, 
мынэхъыфIу пIэрэ?» жы-
зыIахэр. Ауэ Хьэмэдэ 
апхуэдэ лъэпкъ и гупсысэм 
къыхэхуакъым. Ар арэзыт, 
щIагъэкъуэншэн лъэпкъ 
бгъэдэмылъ пэтми, сыт 
хуэдэ тезырри ишэчыну, и 
адэжь щIыналъэм и лъэр 
къихьэсыж закъуэмэ - и гур, 
и псэр зыхуэзэша и уна-
гъуэр, и Iыхьлыхэр, и хьэб-
лэр, и жылэжьыр илъагъуну 
апхуэдизкIэ и нэ къикIырти. 

Арати, гъэру щытахэр 
 кърашэжащ я хэкум. Къра-
шэжа щхьэкIэ я хьэпшыпхэр, 
дэнэкIэ зы лэжьыгъэ гугъу 
щыIэми Iуадзэу хамэщI щи-
та зэманым къаугъуея 
мылъку тIэкIухэр зэрылъ я 
хъуржынхэр Iахри, «фи 
Iуэхур адэ щызэхэдгъэ-
кIынщ» жаIэри, гупышхуэр 
зэрыщыту Сыбыр лъэны-
къуэмкIэ ирашэжьащ. Къуэ-
кIыпIэ Жыжьэм щашам, 
Хьэмэдэ илъэс 45-рэ хъурт, 
и акъыл тIысати, хэлъадэу 
имыщIапхъэ Iуэхухэм зри-
пщытынутэкъым. Абы гу 
 лъатат ар зыпэщIэхуахэми, 
мо лIы зэтетыр гугъу ира-
гъэхьакъым. И Iуэху къызэ-
рекIуэкIар зэхагъэкIати, тут-
накъи ящIакъым, мэзи къи-
гъэуакъым, шахтэми щIа-
гъэувакъым. Дыщэ къы- 
щIэ хыпIэм и дыхьэпIэм деж 
куэбжэр Iуих-хуищIыжу щы-
тащ. 

Бийм гъэру яIыгъахэм я 
дежкIэ бэлыхь тIуащIэт я 
унагъуэхэри зэхэзехуэн зэра-
щIар. Iэджэм я Iыхьлыхэр 
дашри, Курыт Азием е 
Сыбыр Жыжьэм къыщыху-
тат. Абыхэм яхэхуат Хьэмэдэ 
и унагъуэри. И щхьэгъусэр 
балъкъэрхэм ящIыгъуу 1944 
гъэм дашри, и къуэ цIыкIуи-
тIыр абы щыкIуэдащ, и 
щхьэгъусэри игъуэтыжа-
къым. 

1950 гъэхэм ипэхэм и 
адэжь щIыналъэм къигъэ-
зэжащ Мысрокъуэм. Сытыт 
къыхуэнэр зи щхьэгъусэри 
зи бынитIри зимыIэжым, 
жылэм ещхьу псэун хуейтэ-
къэ - щIэрыщIэу зэригъэ-
пэщыжащ унагъуэ. Абы 
щхьэгъусэ хуэхъуащ Елмэс-
хэ япхъу Жанзилэ. Унагъуэ-
щIэ иухуа нэужь, Хьэмэдэ и 
къекIуэкIыкIам, абы и цIыху 
хэтыкIам фIыуэ щыгъуазэщ 
Мысрокъуэ лъэпкъым я нэ-

хъыжь, илъэс 90 зи ныбжь 
ХьэтIиф: 

- Уэлей, цIыху хъарзынэу 
диIам лъэпкъым. И мыIуэху 
зэримыхуэу, лъэпкъыр ды-
зэкIэришхэу диIащ. Зауэм 
хэтахэм, гъэр хъуахэм иджы 
я фIыцIэ мыхъумэ, я IеицIэ 
жаIэжыркъым. Хьэмэдэ мо 
фашист хьэбыршыбырхэм 
япэщIэхуэри, хуабжьу гугъу 
ехьауэ къекIуэлIэжащ. Езыр 
духьэшыти, «Алыхьым и ней 
къыпщыхуэ» жиIэу зы 
цIыхум иримыпэсыфынут. 
Абы Iей хужызыIэфыну зы 
цIыху ди жылэм дэскъым. 
ЦIыхуфIт, нахуэу угъурлыуэ 
дунейм тетащ. 

Зауэм ипэ и лэжьыгъар 
арати, Хьэмэдэ хыхьэжащ 
колхозым. Шыгу зэщIэщIа 
къратащ, бригадэхэм псырэ 
техникэм пкъралъхьэн 
пкъы гъуэхэмрэ яхуэшэныр, 
лэжьакIуэхэр губгъуэм дэ-
шын-къэшэжыныр и къалэ-
ну. НэгъуэщIу жыпIэмэ, лъэ-
кIыр ищIэу, и сэбэп цIыхум 
зэрекIыным и гуащIэ ири-
хьэлIэу лэжьащ. 

- А лъэхъэнэм, лIэщIыгъуэ 
кIуам икухэм, ди адэр 
бэлыхь хэхуэ пэтащ, - жеIэ 
Хьэмэдэ и къуэ нэхъыщIэ 
Iэдэмыр, - лэжьэгъуэ нэу-
жьым, цIыхубз гуп и шыгум 
ису къыздехыжым, къащIащ 
я жылэм щыщ участковэр 
аддэ лъэмыжым тету къа-
зэрыпэплъэр. Ар хуабжьу 
лIы ткIийт, цIыхубзхэр къи-
щырти, нартыху тIэкIу я гу-
фIакIэм дэлъу яхьмэ, къат-
рихыжырт. «Алыхь-алыхь, 
Хьэжпагуэ дыкъищынущ», - 
жаIэу гузэвэгъуэ къа-
щыкIэщIэзэрыхьым, «Псым 
фызэпрыкIи лъэсурэ 
 фехыж», - яжриIащ ди адэм. 
Арати, шыгур нэщIу ежьэж-
ри, лъэмыжым щынэсым 
участковэр къыпэуващ «цIы-
хубзхэр дэнэ деж щиб-
гъэкIар?» жери. Ди адэм 
зри гъэумысакъым. Апхуэ-
дэу щыхъум, Хьэжпагуэм 
кIэрахъуэр кърихри, къепэб-
жьауэурэ ди адэр псым хи-
хуащ «узукIынщи, мыбы 
ухэздзэжынщ, пэжыр къыз-
жеIэ» жиIэу къеныкъуэкъуу. 
Ар щхьэкIэ ди адэр щыхуте-
мычым модрейм сыт 
ищIэнт, хуит къищIыжащ. 

Ауэрэ, зэманыр кIуэурэ, 
бынитху зэдагъуэтащ Хьэ-
мэдэрэ Жанзилэрэ. И щIалэ 
нэхъыжьыр балигъ хъууэ 
нысэ къыщыхуишэм, дауи, 
щыгуфIыкIащ Хьэмэдэ. 
 Къахыхьа нысащIэми, уна-
гъуэ къызыхэхуам щекIуэкI 
хабзэр къищтэри, зэгурыIуэ-
зэдэIуэжу къэгъуэгуры-
кIуащ.

- Мы унагъуэм илъэс 46-рэ 
мэхъу сакъызэрыхыхьэрэ, - 
жеIэ я нысэ нэхъыжь Iэсият. 
- Тхьэ, си тхьэмадэм и бын-
хэм япэ сримыгъэщамэ, 
яужь сыкъримыгъэна. Ды-
хуей дызэ рыхуигъэзэным 
иужь итащ. Абы дызэригъэ-
сам дытету нобэми допсэу. 

Зэнысэгъуищ дохъу, пщып-
хъуитIи диIэуи, зы унагъуэм 
хуэдэу дыкъызэдокIуэкI. Ар 
нэхъыбэу зи фIыщIэр ди 
 гуащэ-тхьэмадэращ. ИтIанэ 
IэфIу сигу къэкIыжращ. Си 
адэмрэ си тхьэмадэмрэ фIы 
дыдэу зэрылъагъурт. Мо 
 гъащIэ зылъэгъуа нэхъы-
жьитIыр зэхуэзамэ, зызэща-
мыгъэнщIу Iэджэми тепсэ-
лъыхьхэрт, Iэджи ягу къа-
гъэкIыжырт. 

Зи гъащIэр гугъуехькIэ 
гъэнщIауэ, лэжьыгъэр зи на-
тIэу къэгъуэгурыкIуа Мысро-
къуэр колхозым къыхэкIыжу 
зигъэпсэхуну тIысыжа нэу-
жьи, Iуэхуншэ хъуакъым. 
Сыт щыгъуи иужь итащ 
сэбэпынагъ гуэр къызэри-
хьыным. Чэнджэщ хуэны-
къуэм псалъэ Iущ яжриIэу, 
гуфIэгъуэ зиIэм я дэрэжэ-
гъуэр ядиIэту, гузэвэгъуэ 
къызылъыкъуэкIым я Iуэху 
яхудихыу и гъащIэ Iыхьэр 
ирихьэкIащ. Абы щыгъуэми 
дунейм ехыжар зейхэм зы 
сом къаIимыхыу. Апхуэдэ 
цIыхум пщIэ къыхуамыщIу 
къэнэнт къуажэм? Абы и 
щыхьэтщ лIыжь Iумахуэр 
зыдэса хьэблэм щыпсэу 
Шал Хьэбас и псалъэхэр:

- Ди адэр зауэм хэкIуадэри 
сабийуэ дыкъэнати, Хьэмэ-
дэ нэхъыжьыфIу, чэнджэщ 
щхьэпэ къыдиту, дызэры-
псэуным дыхуигъасэу зэгъу-
нэгъуу дыкъызэдэгъуэгу-
рыкIуащ. Езыр лIы губзы-
гъэти, и бынхэр цIыху хуэдэ 
цIыхуу игъэсащ - псори 
лэжьакIуэу-псэуакIуэу. Хуе-
джауэ Хьэмэдэ КъурIэн 
IэщIэлът, цIыху пэжт. Иджы 
мис, и щIалэ нэхъыщIэ 
Iэдэмыр си гъунэгъущи, 
 хъарзынэу дыкъызэдокIуэкI, 
и адэм и дуней тетыкIам, и 
жыIэм дытету. Iэдэмыр 
 нэхърэ сэ сынэхъыжьщи, 
Iуэху къылъыкъуэкIамэ, 
къы зо чэн джэщ, дызэгуро-
Iуэ, ды зэдоIэпыкъу. 

Бийм гъэру яIыгъахэм нэ-
хъапэхэм нэмыплъ ирату 
щытащ. Иужьрей илъэсхэ-
ращ властми цIыхухэми къа-
щыгурыIуар апхуэдэхэм 
 къуаншагъэ зэрабгъэдэ мы-
лъыр. Зэманыр кIуэху, 
гъэхэр блэлъэтыху, езыхэри 
нэхъ балигъ хъуху Къэрэ-
гъэш жылэм дэса лIы 

щыпкъэм и бынхэм хьэкъ 
ящохъу я адэм и цIыху-
гъэмрэ и дуней тетыкIамрэ 
зэрыщIэин лъапIэр. 

- Ди къуажэм лIыжьыфI 
дэсащ ефэндыуэ, Тэмазэхэ 
Ибрэхьим жари, - и гуп сы-
сэхэр утыку кърехьэ Хьэ-
мэдэ и къуэ курыт Iэхьед. - 
Гузэвэгъуэ гуэр къэхъуамэ, 
къигъакIуэрти ди адэр ири-
гъашэрт. Абы дэIэпыкъуэгъу 
хуэхъурт. Дыщысабийми, 
нэхъ дыкъэжэпхъа нэужьи, 
ди адэм и чэнджэщхэм 
дыщIипIыкIыу щытащ. Абы 
жиIэрт: «Сэ диным сыхуе-
джащ, ар си IэщIагъэщи, си 
къалэнщ абы срилэжьэну. 
Фэ школым къыщывжаIэм 
фытет, нэхъыжьым пщIэ 
хуэфщI, жыIэдаIуэу фыщыт, 
дахэ-дахэу феджэ, пцIы 
фымыупс, фымыдыгъуэ. 
Ды уэщI щыIэмэ, зревгъэ-
хьэлIэ, кхъаблэм фы щIэувэ, 
абы псапэшхуэ пылъщ, ма-
щэтI жаIэу къывэлъэIумэ, Iэ-
мал имыIэу фыкIуэ». 

Сымаджэ хьэлъэ хъуауэ 
здыхэлъым, Хьэмэдэ деж 
щIэупщIакIуэ къэкIуауэ зэ-
рихьэлIащ зэкъуэшитI. 
Щхьэу сыгъуэ гуэр яIэу, 
зэфIэнауэ, а тIур зэпсалъэр-
тэкъым. Хьэмэдэ абыхэм 
яжреIэ: «Сэ схьыжын щыIэ-
къым - сынобэ-пщэдейщ, 
сылIэмэ, фэ тIур си кхъаб-
лэм фыщIэувэу сыарэ-
зыкъым фызэмыкIужауэ. 
Слъагъуу фи IитIыр зэрыв-
гъэубыд». А щIыкIэм тету зэ-
шитIыр зэригъэкIужауэ 
щытащ. 

Зауэм и бэлыхьри и хьэ-
забри игъэвами, властыр 
 гущIыIэу къыхущытами, 
Хьэ мэдэ и гур пхъашэ, тэ-
макъкIэщI хъуакъым, адыга-
гъэр, диныр игъэнэхъапэу 
дунейм тетащ. Мысрокъуэ 
лъэпкъым, Къэрэгъэш къуа-
жэм я насыпти, а зыхэхуа 
хьэзаб къомым къелащ 
Хьэмэдэ. Дадэ Iумахуэм и 
бынитхуу Хъусен, Iэхьед, 
Iэдэмыр, Заликэ, Зикрэ 
сымэ я щIэблэр нобэ цIыху 
плIыщIым нызэрохьэс. 

 Адэм и псэукIар я гъуазэу, 
цIыхум сэбэп зэрахуэхъуныр 
я гуращэу, а Iуэхум телажьэу 
я гъащIэ гъуэгуанэм тетщ 
Хьэмэдэ и бынхэри, абыхэм 
къащIэхъуэжахэри. Абы и зы 
щапхъэщ Iэдэмыр и къуэ 
Умар. И IэщIагъэкIэ доху-
тырщ, иужьрей зэманым ду-
нейр зэщIэзыщта коро-
навирусым пэщIэтхэм 
ящыщщ. И IуэхущIафэ 
щхьэпэм папщIэ абы къра-
тащ щытхъу тхылъ, Къэбэр-
дей-Балъкъэрым и Iэтащхьэ 
КIуэкIуэ Казбек и Iэ щIэлъу. 

… Илъэс Iэджэ щIащ Мыс-
рокъуэ Хьэмэдэ дунейм 
зэрехыжрэ. Ауэ псапэ Iуэху 
зылэжьу, адыгагъэр зы-
гъэнэхъапэу, диныр зи Iэпэ-
гъуу жылэм дэса а лIы угъур-
лыр нобэми ящыгъупщэр-
къым. 

МЫЗ  Ахьмэд.

Фэеплъ

Ноби ящыгъупщэркъым

Дызэрыщыгъуазэщи, ди республикэм и щIыналъэр 
зыхуэзэр Кавказ Шытх Нэхъыщхьэм ищхъэрэкIэ гъэза и 
джабэщIхэмрэ абыхэм я лъабжьэжкIэ щыIэ губ-
гъуэхэмрэ я курыхырщ. Къэбэрдей-Балъкъэрым и гъу-
напкъэр егъэщIылIащ: ипщэмкIэ - Куржым, къухьэпIэм-
кIэ - Къэрэшей-Шэрджэсым, ипщэ-къуэкIыпIэмкIэ - 
Осетие Ищхъэрэ - Аланием, къуэкIыпIэмкIэ - Ингуш Рес-
публикэм, ищхъэрэкIэ - Ставрополь крайм. 

ДИ РЕСПУБЛИКЭР щIыуэпс хъугъуэфIыгъуэхэмкIэ бей 
щIыналъэу къалъытэ. Къэбэрдей-Балъкъэрым псэущхьэ 
зэмылIэужьыгъуэу куэд щопсэу. Абыхэм яхэтщ Кавказым 
фIэкIа нэгъуэщI щIыпIэ узыщримыхьэлIэхэри. Ар къыхокI 
икIи къарикIуащ ди щIыгум щIыIагъэ-хуабагъэ, псыIагъэ-
гъущагъэ я лъэныкъуэкIэ щыщыIэ щытыкIэмрэ лъэхъэнэ 
кIыхьым къриубыдэу и геологием къыщыхъуа зэхъуэкIыны-
гъэ зэмыщхьхэмрэ. 

Псэущхьэхэм я нэхъыбапIэм егъэзыпIэ нэхъ яхуэхъури 
щыпсэуну нэхъ къыхахри мэзхэращ, псом хуэмыдэжу къыр 
зэхуакухэм зыкъыщызыIэта жыг гуэрэнхэрщ. Ди «нэхъыщIэ 
цIыкIухэу» псэ зыIутхэм мэзым и зы дэтхэнэ къуапэри я 
унапIэщ. Зи хъыбар куэдрэ зэхэтх нэрымылъагъу 
цIыкIужьейхэм я мызакъуэу, тIэкIу нэхъ иныIуэу ди нэм 
 къиубыдхэми жыгыпкъхэр, абыхэм къапыкIэ тхьэмпэхэр, 
жыг лъабжьэхэр, езы щIы щхьэфэ дыдэри псэупIэ яхуохъу. 
Бзу зэмылIэужьыгъуэхэр, кIэпхъхэр, мэз джэдхэр, 
былътырыкухэр, нэгъуэщIхэри къудамэхэм тесщ, жыг ку-
гъуанэхэм исщ. Къэбэрдей-Балъкъэрым нэхъ узыщри-
хьэлIэ хьэкIэкхъуэкIэхэр щыхь, бжэн, мыщэ, дыгъужь, 
бажэ, ужьэ, дзыдзэ, уашхэ, елэн (былътырыку), мэз джэду, 
тхьэкIумэкIыхь, кIэпхъ хуэдэхэращ.

Ди республикэр хэщIапIэ зыхуэхъуа псэущхьэхэмрэ 
къэкIыгъэхэмрэ ящыщу нэхъ зыхуэсакъыпхъэу зыхуагъэ-
фащэ лIэужьыгъуэхэм я бжыгъэр 220-м нызэрохьэс. 
Абыхэм ящыщу 73-р Урысейм и Тхылъ Плъыжьым ират-
хащ. Апхуэдэхэр къоув Къэбэрдей-Балъкъэрыр биологие 
зэмылIэужьыгъуагъэкIэ зэрыбейм и зы пщалъэуи, ды-
къэзыухъуреихь дунейм къыгуэхыпIэ зимыIэ и зы Iыхьэуи. 

Республикэм псыежэххэр и куэдщ. Псы къуэкIийхэм я 
зыубгъукIэр дэнэкIи щызэхуэдэкъым: къуршылъэ щIы-
пIэхэм щынэхъ зэпрыуащ, тафэм щынэхъ зэщIэкъуащ. 

Псыр бгыщхьэхэм зэрыщыщIыIэтыIэм, и къэжэкIэр 
зэрыщынэхъ къуейщIейм къыхэкIыу, бдзэжьейуэ хэсри 
 нэхъ мащIэщ, тафэхэм зытезыукъуэдия псыхъуэхэм щы-
нэхъыбэщ. 

Къэбэрдей-Балъкъэрым ипсхэм, къызэрабжамкIэ, 
 бдзэжьей лIэужьыгъуэу 28-рэ хэсщ. Нэхъ цIыкIуIуэхэм 
 къищынэмыщIа, ахэр бдзэжьейкъуэлэн, бдзафэ, аргъей, 
пащIэкIапсэ, бгъэгуплъ хуэдэхэращ.

КъБР-м ЩIыуэпсым и хъугъуэфIыгъуэхэмрэ экологием-
кIэ и министерствэм ЩакIуэ IуэхухэмкIэ и департаментым 
республикэм кIэлъыплъыныгъэхэр щIэх-щIэхыурэ щре-
гъэкIуэкI, хьэкIэкхъуэкIэхэр къызэращэкIу, бдзэжьей зэре-
щэ щIыкIэхэр зэхегъэкI, зыхуимыт зылэжьхэр хабзэм ире-
шалIэ. 

КЪУМАХУЭ  Аслъэн.

Ди  щIыналъэм

Зэрыбейм
и  нэщэнэ

«Къалэ кIуэцIхэмрэ 
псэупIэ унэхэмрэ» 
лъэпкъ проектым хиу-
быдэу, Кыщпэк къуа-
жэм и теплъэр егъэ-
фIэкIуэныр куэд щIауэ 
жылагъуэ унафэщIхэм я 
хъуэпсапIэт. 

НАКЪЫГЪЭМ и 9-м 
ирихьэлIэу Iуэхур къы-
зыхуэтыншэу кърахьэ-
лIащ. ЦIыху минитху 
щыпсэу жылагъуэм деж-
кIэ ар тыгъэшхуэщ. 

Яубзыхуа пIалъэм фIи-
мышу ухуакIуэхэм лъэс 
зекIуапIэр плиткэкIэ екIуу 
къращIыкIащ, ягъэуващ 
тетIысхьэ пIэхэр, пкъо да-
хэхэм фIэлъ уэздыгъэхэр, 
пхъэнкIий идзыпIэхэр. 

Псом хуэмыдэу цIыху-
хэр щогуфIыкI иджырей 
мардэхэм тету яухуа са-
бий джэгупIэм. ТекIуэны-
гъэм и скверыр зэуэ къуа-
жэдэсхэм я кIуапIэ  хъуащ. 
Иджы абдеж щыплъагъу-
нущ ныбжь зиIэхэри, щIа-

лэгъуалэри, сабий зи гъу-
сэ адэ-анэхэри.

«ТекIуэ ныгъэ» зи фIэ-
щыгъэ лъэс зекIуа пIэм 
цIыхубэм гукъы дэжрэ гу-
фIэгъуэрэ къахудэкIуэну 
ди гуапэщ. Мы щIыпIэр 
ирехъу, къуа жэдэсхэм я 
мызакъуэу, къытхуэкIуэ 
хьэщIэхэми я нэгу-
зыужьыпIэ, я зы плъы-
хьыпIэ», - жиIащ  Бахъсэн 
район администрацэм и 
унафэщI Балъкъыз Ар-
тур. 

43 44 45 46 47

48 49 50 51

52 53 54 55 56 57 58 59

60 61 62 63

64 65 66

67 68 69 70 71 72 73

74 75 76 77

78 79 80

81 82 83 84 85 86

87 88

89 90 91

ЕкIуэкIыу: 10. И щы-
къум хэс цIыхухъу. 12. 
IэлъэщI лIэужьыгъуэ. 13. 
Удзыжь тхьэмпабгъуэ. 14. 
ХьэщIэнышым щыщ, нэ-
хъыжь Iыхьэ. 15. Ныса-
щIэр плъагъун щхьэкIэ 
уагъэт пщIэ. 17. Ущы-
жейм узытхьэлэу, узы-
къузу къыпфIэщI. 19. 
ШырыкъущIэ Iэмэпсымэ. 
22. Къуэш егъум къып-
хуимыщIэр къыпхуэзы-
щIэ. 23. Нартыхум къыха-
щIыкI шхыныгъуэ. 24. Зи 
бгъуа гъым фIыуэ хущы-
щIэ. 25. Адыгэхэм нэ-
гъуэщIу къызэрыдэджэ. 
29. ПшахъуэщIыр зи 
псэупIэ цIыху. 30. Ма-
фIэдз щащIкIэ къа-
гъэсэбэп. 33. Хьэцэпэцэ 
къэкIыгъэм ищI. 37. 
ПсэупIэ. 38. Адыгэ 
уэрэдыжь. 39. Фочышэм 
щыщ Iыхьэ. 41. ЖыпIэр 
къыхимыгъэ кIыжIауэ зы-
гъэзащIэ. 42. Егъэлеяуэ 
тхьэусыхафэ гъэшын. 43. 
ЛэжьыгъэфIым пэкIуэу 
ят тыгъэ. 46. Псыхуабэ 
пэгъу нэгъу бгы. 48. Къа-
мыл къыщыкI щIыпIэ. 49. 
И щхьэIум нэсу зэрыт. 50. 
Вьетнамым щежэх псы. 
51. Урысым астрэ жыхуиIэ 
удз гъэгъам адыгэбзэкIэ 
зэреджэр. 52. Гъавэ. 56. 
Iуэхум ерыщу пэщIэт. 60. 
Гъавэ щIапIэхэм къыщыкI 
удзыжь. 62. Азов къалэм 
адыгэхэр зэреджэу щы-
тар. 64. ХадэхэкI. 65. Хъу-
ми бзыми щымыщ. 66. 
МафIэ зыхэлъ фIамыщI 
тыкъыр. 67. Унэ лъэгум 
щыщ Iыхьэ. 68. Бэдыно-
къуэ и бжьэм хагъэ-
тIысхьа хьэпщхупщ. 72. 
Азие Гъунэгъум щыпсэу 
лъэпкъ. 74. Зы унагъуэу 
зэдэпсэу зэрылъху-зэ-
рыпI. 75. Уи гум зыщи-
гъэпсэху, тыншыгъуэ щи-

гъуэт дакъикъэ. 76. Налшык 
пэгъунэгъу къуажэ. 77. Нарт 
хъыбархэм хэт лIыхъужь. 81. 
Iэщэ. 82. Щыгъын зыд. 84. 
Зи гъун иримыкъуа аргъынэ. 

86. Таурыхъхэм хэт цIыху 
абрагъуэ. 89. Къуалэбзур 
Iузыгъэщт. 90. Бжэр зэра-
гъэбыдэ. 91. Алэрыбгъу 
зэIузыщэ.

Къехыу: 1. ИвэщIэжыпэху 
къэкъуэлъа псыр зэрыхъу. 2. 
Хьэжыгъэ пыдзахуэ. 3. Лю-
цернэм адыгэбзэкIэ зэре-
джэр. 4. Бжэным фIыуэ 

 илъагъу удз. 5. ХъумакIуэ. 6. 
ПхъэIэщэм дитхъуа. 7. Ды-
гъэ зытримыдзэ щIыпIэ. 8. 
Ар плъагъумэ, тхьэм узэре-
лъэIу псори къыпхуищIэу 

жыхуаIэ. 9. ЖыпIам къы-
пэджэж макъ. 11. Зыгуэрым 
дэщIыгъу. 13. Ди деж щы п-
сэу журтхэр зэрызэ джэж. 16. 
И IэнатIэм щыщапхъэ цIыху. 
18. Щхьэ гъэщхъыкIэ. 20. 
ХадэхэкI. 21. Iэщым щIыма-
хуэм хуагъэ тIылъ. 26. Ар 
къыщескIэ узэ рысым уи-
мыкI, жаIэ. 27. Ди бзэ 
зыIурымылъ цIыхум адыгэр 
зэреджэ. 28. ТепIэн щIэ лъы-
ным щыщ. 31. Щтаучымрэ 
жырымрэ зэщып хъуэмэ 
къыдих. 32. УиIэм щыхыумы-
гъэщIынIа хуей зэман. 34. 
Унагъуэ псэущхьэ. 35. Инди-
ем щыIэ къалэ. 36. Гуахъуэ-
пэм фIалъхьэ бжьакъуэ. 40. 
Нур куэд зыдз. 44. Щхьэкум 
къранэу щыта щхьэц Iэрамэ 
кIыхь. 45. Адыгэ унэцIэ. 46. 
Къэуат зыщIэлъ. 47. ФIыуэ 
пIуэтмэ, щабэ хъуж. 52. Хьэ 
лъэпкъ. 53. Гъуэгугъэлъа-
гъуэ, япэ ит. 54. ЦIыхухъуцIэ. 
55. Сосрыкъуэ и адэм и 
IэщIагъэр. 57. МазэцIэ. 58. 
Зэуэ зызыIэт бгы, зыдэкIы-
гъуей. 59. Адыгэ лъэпкъ. 61. 
Лэжьэн зи жагъуэ. 63. 
Зэпымыууэ фIэгъэнапIэ 
лъыхъуэ. 67. Ди щIыпIэм 
узыщрихьэлIэ бзу цIыкIу. 68. 
Мыхуэжауэ гъэ техьа мэл. 
69. Абгъуэм  къранэ джэ-
дыкIэ. 70. ЖьэкIэ псоми 
ятекIуэ. 71. Хьэрып къэрал. 
73. ЦIыхум и дахэ гъуэ, и 
фIыгъуэ, и къару илъыгъуэ. 
78. Шхын зэры зэрахьэ. 79. 
ХадэхэкI. 80. Жэщ блэкIам 
щхьэкIэ пщэдджыжьым 
жаIэ. 83. Унэ щIыхьэпIэ. 85. 
Ханты-Мансийск щежэх 
псы. 87. Пасэм унащхьэм 
трабгъэу щыта къэкIыгъэ. 
88. ЦIыхубзым зэрызигъэда-
хэ хьэпшып цIыкIу.

Адыгэ  псалъэзэблэдз

(КIэухыр.
ПэщIэдзэр 1-нэ нап.).

- Пандемием щытыкIэ 
 гугъу дригъэува щхьэкIэ, 
щэнхабзэ Iуэхухэр зэи къы-
зэтрагъэувыIакъым, - жи-
Iащ КIуэкIуэ Казбек. - Ар-
тистхэм, сурэтыщIхэм, тха-
кIуэхэм, музейхэм я лэ-
жьакIуэхэм щытыкIэм 
зы дащIри, интернетыр къа-
гъэсэбэпу Iуэху дахэ, щхьэ-
пэ куэд ирагъэкIуэкIащ. 
 Гулъытэ хэха хуащIащ 
 Те кIуэныгъэ Иныр илъэс 75-
рэ зэрырикъум. Абы ипкъ 
иткIэ, щIалэгъуалэм я псэ-
купсэ гъэсэныгъэм хэлъ -
хьэ ныгъэ ин хуащIащ, 
жыла гъуэм я пащхьэм         
къалэнышхуэ щагъэзэ-
щIащ. 

АдэкIэ Iэтащхьэр къытеу-
выIащ гъуэгу ухуэным 
ехьэлIа лэжьыгъэшхуэ зэ-
рекIуэкIам. Автомобиль 
 гъуэгуу километр 230-рэ 
зэрагъэпэщыжащ, щIына-
лъэ гъуэгубгъухэм уэзды-
гъэхэр щыфIадзащ (кило-
метр 40). Къалэхэмрэ къуа-
жэхэмрэ пщIантIи 122-рэ 
зыхуей щыхуагъэзащ, жы-
лагъуэ зыгъэпсэхупIэу 34-рэ 
ягъэщIэрэщIащ. БлэкIа 
илъэсым фэтэр мин 50 хъу 
унэхэр яухуащ. Ар проценти 
5,4-кIэ нэхъыбэщ 2019 гъэм 
яухуам нэхърэ. Кхъахэ хъуа 
унэхэм щIэс цIыхуи 164-рэ 
псэупIэщIэхэм ягъэIэп-
хъуащ. 

Къапщтэмэ, нэгъабэ щы Iа 
Зэрызыхуагъазэм къыща-
гъэлъэгъуа къалэн псори 
къанэ щымыIэу зэры-
зэфIагъэкIар жиIащ Iэта-
щхьэм. Псалъэм къыдэ-
кIуэу жыпIэмэ, республикэ 

бюд жетыр иджы япэу сом 
мелард 50-м щIигъуащ, 
налог хэмрэ налог зыте-
мыхьэ  хэхъуэмрэ проценти 
100-кIэ гъэзэщIа хъуащ. 

Экономикэм и гугъу 
щищIым, КъБР-м и Iэтащ-
хьэм жиIащ зыхуагъэувыжа 
псори зэрагъэзэщIар, 2020 
гъэм ВРП-р сом  меларди 
180-рэ зэрыхъуар, рес-
публикэм къыщыщIагъэкI-
хэм я индексыр  проценти 
 111-рэ зэрыхъур, КъБР-м 
къыщыщIагъэкI хэм я фIа-
гъымрэ куэдагъымкIэ ди 
лъахэр къэралым щынэхъ 
лъэрызехьэ щIыналъи-
блым зэрыхабжар, ику ит 
улахуэр сом 29908-рэ зэры-
хъуар. 

- Зыхуэдгъэувыжа къалэн 
куэд екIурэ ещхьу зэфIэд-
гъэкIащ. Ар я фIыщIэщ фе-
деральнэ центрымрэ ди 
 къулыкъущIэхэмрэ зэгу-
рыIуэу зэрызэдэлажьэм, - 

къыхигъэщащ республикэ 
унафэщIым. 

ДяпэкIэ зэлэжьынухэм 
ящыщу нэхъыщхьэу къыхи-
гъэщащ УФ-м и Президен-
тым 2030 гъэ пщIондэ ягъэ-
зэ щIэн хуейуэ игъэбел-
джыла лъэпкъ Iуэхухэр. Абы 
хохьэ узыншагъэр хъу мэ-
ныр, спортыр егъэфIэ кIуэ-
ныр, цIыхухэм я псэукIэр зэ-
Iузэпэщ щIынымкIэ защIэ-
гъэкъуэныр, нэгъуэщIхэри. 
А псомкIи ди республикэм 
щыщIапхъэхэм зэпкърыха-
уэ къытеувыIащ КIуэкIуэр. 
ИкIи жиIащ Зэрызыхуа-
гъазэм щыгъэбелджыла 
къалэн псори гъащIэм къы-
зэрытхуигъэувыр. Абы пэ-
лъэщын папщIэ къэрал зе-
хьэкIэр нэхъри егъэ фIэ-
кIуэн зэрыхуейр. 

- Властыр зэIухауэ, цIыху-
бэм гулъытэ хуащIу щыты-
нырщ ди цIыхухэр къызэ-
рытщыгугъыр. Абы ипкъ 

 иткIэ, къулыкъущIэхэмрэ 
цIыху бэмрэ я зэпыщIэны-
гъэр иджырей Iэмалхэр 
къэдгъэсэбэпу нэхъ быдэ 
щIын хуейщ. Президентым 
и унафэм тету, а Iуэхур 
 нэхъыфIу къыдэхъулIэн 
 папщIэ, ЩIыналъэм унафэ 
хуэщIынымкIэ центр къы-
зэIутхащ. Абы Къэбэрдей-
Балъкъэ рыр зэрыпсэур 
щыбо лъагъу онлайн щIы-
кIэм тету, хъыбар куэд 
къокIуа лIэ, гугъуехьхэр и 
чэзум ягъэзакIуэ, - жиIащ 
КIуэкIуэ Казбек. - Сыт хуэдэ 
къалэн ди пащхьэм къи-
мытми, зыхуэ гъэзар зыщ - 
цIыхухэм я псэукIэр егъэ-
фIэкIуэнырщ. Ар Iуэху 
къызэрыгуэкIщ икIи гъэ зэ-
щIэгъуафIэщ, уеблэмэ ахэр 
зэфIэхынымкIэ Iэмал псори 
диIэщ. Къэнэжыр дызэ-
къуэту ды зэдэлэжьэнырщ. 
Къэбэрдей-Балъкъэрым 
щы псэу дэтхэнэ зыми и хэ-
кум и  пащхьэ щиIэ жэуап-
лы ны гъэр зыхищIэу, и къэ-
кIуэнум хуэлажьэу щы-
тыпхъэщ. Жыджэрагъ, 
еры щагъ, жэуаплыныгъэ 
тхэлъу дэтхэнэри ди IэнатIэ 
дыпэ рытмэ, Къэбэрдей- 
Балъкъэрым нэхъри зэры-
зед гъэу жьыфынур си фIэщ 
мэхъу. 

НЭЩIЭПЫДЖЭ  Замирэ.

Жыджэрагъ, ерыщагъ, жэуаплыныгъэ
тхэлъу дэтхэнэри ди IэнатIэ дыпэрытмэ,

Къэбэрдей-Балъкъэрым нэхъри
зэрызедгъэужьыфынур си фIэщ мэхъу

СССР-м  и композиторхэм я зэIущIэшхуэм хэтщ Къар-
дэн Хьэсэнрэ ХьэхъупащIэ Хьэжбэчыррэ. 1989 гъэ

Къэбэрдей-Балъкъэрым и цIы-
ху бэ усакIуэ, ЩIэныгъэхэмкIэ 
Дунейпсо Адыгэ Академием и 
академикыу щыта Балъкъэр 
 Фоусэт адыгэ лъэпкъым и япэ 
цIыхубз усакIуэщ. 

БАЛЪКЪЭР Фоусэт Гъузер и 
 пхъур Бахъсэн районым хыхьэ 

Кыщпэк (Тыжьей) къуажэм 1932 
гъэм гъатхэпэм и 27-м къыщалъ-
хуащ.

Къуажэ школыр къиуха нэужь, 
Налшык щыIэ педтехникумым 
 заочнэу щIэтIысхьащ ар, езыр 
 зыщеджа школым егъэджакIуэуи 
увыжащ. Къуажэ советым и де-
путату хаха нэужь, секретарь Iэна-
тIэр къратащ. 1948 - 1950 гъэхэм 
КъБАССР-м и Министрхэм я Со-
ветым соцкультурэмкIэ чэн-
джэщэгъуу щылэжьащ. 1950 - 
1957 гъэхэм Старэ Крепость дэт 
курыт школ №6-м щригъэджащ.

И псалъэхэр зыщIэлъ уэрэдхэр 
илъэс куэд хъуауэ цIыхубэм 
яIурылъ Балъкъэр Фоусэт литера-
турэ творчествэр зи IэщIагъэу абы 
ирилэжьа япэ адыгэ цIыхубзт. 
Къэбэрдей-Балъкъэр пединсти-
тутым и тхыдэ-филологие факуль-
тетым заочнэу щеджэурэ еплIанэ 
курсым нэсауэ, Горький Максим и 
цIэр зэрихьэу Москва дэт Литера-
турэ институтым зригъэдзыжри, 
1957 - 1960 гъэхэм абы щIэныгъэ 
щызригъэгъуэтащ. Ар 1960 гъэм 
къиухри, илъэсиблкIэ игъэзэщIащ 
«Iуащхьэмахуэ» журналым крити-
кэмрэ драматургиемкIэ и къуда-

мэм и редактор лэжьыгъэр. 1967 - 
1970 гъэхэм ар КъБКъУ-м и аспи-
рантурэм щеджащ. И диссер-
тацэм и темэу щытащ «Къэбэрдей 
драматургиер зэрызэфIэувар». 
ИужькIэ «ЩIэныгъэ» обществэм и 
лектору, 1971 - 1978 гъэхэм Фоусэт 
Къэбэрдей-Балъкъэр щIэныгъэ-
къэхутакIуэ институтым и 
лэжьакIуэ нэхъыжьу щытащ. 

Балъкъэр Фоусэт и япэ тхылъыр 
1958 гъэм дунейм къытехьащ. 
Абы къыкIэлъыкIуащ тхылъ 30-м 
щIигъу, адыгэбзэкIэ, урысыбзэкIэ 
Налшык, Москва щытрадзауэ. 
УсакIуэм тхылъ щэщIым щIигъу 
къыдигъэкIати, щытхъу яIащ, 
цIыхухэм дзапэ уэрэду къахуэна 
куэдым и псалъэхэри абы ейщ. 

УсакIуэм и IэдакъэщIэкIхэм 
щыщщ: «Уафэр хызодыкI», «Зэ-
гуа кIуэр дахэщ», «Ноби щапхъэщ а 
лIыхъужьхэр», «Си уэрэдым къы-
дежьу», «Гугъэм и лъэрыгъ», «Ды-
гъэ бзийр си пшынэ Iэпэу», 
«КъысхуэгуфIэ», «НыбжьэгъуIэ», 
«УэрэдыщIэ», «ХамыгъэщIэфа 
лъа гапIэ», «Усыгъэхэр. Тхылъи-
тIу», «Капля солнца», «Самое 
 сокро венное», «Дочь Кавказа», 
«Гор ный напев», «Струны сердца», 
«Вышиваю небо», «Песня на ска-
ле», «Ищу тебя, отец», «Ожидание 
чуда», «Новая песня», «Стремя 
мечты», «Зари хрус тальный звон», 
«Серебряное коль цо», «Узоры 
мыслей», «Лю бовь и доблесть», 
«Поэмы и баллады». 

Фоусэт и усэхэмрэ поэмэхэмрэ 
бзэ куэдкIэ зэрадзэкIащ. Ахэр 
фIыуэ щалъэгъуащ ди щIына-
лъэм и мызакъуэу, нэгъуэщI 
щIыпIэхэми. Фоусэт и усэхэм къы-
хощ цIыхухэм я гупсысэр, я псэу-
кIэр, я IуэхущIафэхэр. Абы и усэ 
70-м нэблагъэм макъамэ щIалъ-
хьащ. Ахэр Венгрием, Болгарием, 
Тыркум, Сирием, Иорданием, Гер-
манием, США-м щагъэзащIэ. 
 Хельсинки щекIуэкIа дунейпсо 
Iуэ рыIуатэ фестивалым Тхьэ бы-
сым Умар макъамэ зыщIилъхьа, 
Фоу сэт итха «ФIыуэ слъагъум 
 сыкъыдофэ» уэрэдым япэ саугъэ-
тыр къыщыхуагъэфэщауэ щы-
тащ. Финляндием щыпсэухэм 
иджыри ар нэхъыфIу ялъагъу 
уэрэдхэм ящыщ зыуэ жаIэ. 

«Крестьянка» журналым 60 

гъэхэм зи тхыгъэхэр къытрадза 
адыгэ усакIуэ Балъкъэр Фоусэт и 
IэдакъэщIэкIхэр куэдым ягу 
ирихь ри, редакцэм тхылъеджэ-
хэм письмо къыхуагъэхьу щIа-
дзащ, Фоусэт и гъащIэм, зыщыщ 
лъэпкъым, щыпсэум щIэупщIэу. 
Апхуэдэт, псалъэм папщIэ, Вин-
ницэ къалэм щыпсэу Попко Люд-
милэ къитхар: «Фоусэт лъапIэ! Уи 
усэхэм си гущIэм нэсу сагъэпIей-
теящ. Ахэр апхуэдизкIэ щIэщы-
гъуэщ, гурыщIэ куу, пэжыгъэ ин 
яхэлъщи, гунэс пщохъу. Псом 
хуэмыдэу сигу ирихьащ «Гъатхэ 
жэщхэм умыжей» усэр. Макъамэ 
щIэмылъ щхьэкIэ, ар уэрэд 
 хъарзынэщ». Мы письмор къэзыт-
хами езы Фоусэти абы щыгъуэм 
ящIэртэкъым Венгрием и компо-
зиторхэми а усэм гу зэрылъатар. 
Ар зэрыхъуар мыпхуэдэут. Фоусэт 
и усэхэр зэрыхуа «Крестьянка» 
журналыр Венгрием щыщ 
тхыдэдж, географ, усакIуэ Антал 
Сатмари къыпэщIэхуащ. Урысейм 
щыпсэуауэ урысыбзэр фIыуэ зы-
гъэшэрыуэф а щIалэм Фоусэт и 
усэхэр венгрыбзэкIэ зэридзэкIащ. 
Уеблэмэ «Гъатхэ жэщхэм умы-
жей» усэр Венгрием и Компози-
торхэм я зэгухьэныгъэм щихьым, 
абы хэт цIыху 15-м усэм и пса-
лъэхэм макъамэ щIалъхьэну 
арэзы хъуащ. Абы теухуауэ 
къызэрагъэпэща зэпеуэм Палин-
каш Йожеф щытекIуат. 

Мыгувэу Фоусэт къыIэрыхьащ 
композитор Йожеф игъэзащIэ 
уэрэдыр зытет пленкэмрэ абы 

щIигъужа фIыщIэ тхыгъэмрэ. Абы 
иттт: «Фоусэт лъапIэ! Уэ, дауи, 
тхыгъэфI куэд уиIэщ, ауэ «Гъатхэ 
жэщхэм умыжей» усэм фIэкIа нэ-
гъуэщI зыри умытхами, усакIуэ 
къыпфIащыну пхуэфащэт». Фоу-
сэт ар къыщыIэрыхьэм, «Самое 
сокровенное» зыфIища и усэ 
тхылъыр Йожеф хуигъэхьри, щIэх-
щIэхыурэ зэхуэтхэ хъуащ. Венгри-
ем къыщыдэкI «Не Лапиа» журна-
лым Балъкъэр Фоусэт и усэхэмрэ 
абы теухуа тхыгъэрэ Йожеф 
къытрыригъэдзащ, уэрэдхэр 
щызэхуэхьэсауэ Будапешт къы-
щыдагъэкIа тхылъым макъамэ 
зыщIалъхьа «Гъатхэ жэщхэм умы-
жей» и усэри хагъэхьащ. Йожеф 
цIыхугъэ къыхуэхъуа адыгэ 
усакIуэр и лъэпкъэгъу щIэджы-
кIакIуэхэм нэхъ гъунэгъуу яри-
гъэцIыхун папщIэ Венгрием ири-
гъэблагъэри, гуапэуи къыIущIат. 
Фоусэт къыщежьэжым, «До сви-
дания, венгры» усэр итхащ. 
Апхуэдэу усэм лъэкIат къэрали-
тIым щыпсэухэр зэришэлIэну. 

Лэжьыгъэ купщIафIэ къезы-
хьэлIа, дахагъэр зи IэрыкIыу щыта 
Балъкъэр Фоусэт и цIэр лъэпкъ 
усыгъэм къыхэнащ, и усэхэм, уэ-
рэдхэм, пьесэхэм тхылъе джэ хэр, 
макъамэ зыфIэфIхэр, и лэ жьэ-
гъухэр щIэх-щIэхыурэ ироп лъэж.

Балъкъэр Фоусэт СССР-м и 
ТхакIуэхэм я союзым 1959 гъэм ха-
гъэхьащ. ЩIыхь зыпылъ къалэн и 
хэкум, и лъэпкъым зэрыхуищIам 
къыпэкIуэу Балъкъэр Фоусэт къы-
хуагъэфэщащ «Къэбэрдей-Балъ-
къэрым и цIыхубэ усакIуэ» цIэ 
 лъапIэр, РСФСР-м и ТхакIуэхэм я 
союзым и Къэрал саугъэтыр. 

2009 гъэм дунейм ехыжа Балъ-
къэр Фоусэт и цIэр лъэпкъ усы-
гъэм къыхэнащ.

АРЩЫДАН  Дахэнагъуэ.

Дахагъэр  зи  IэрыкI Урысей Федерацэм и 
цIыхубэ артисткэ, КъБР-м 
щIыхь зиIэ и артисткэ, 
Къэрал саугъэтым и лау-
реат, ЮНЕСКО-м Гъуаз-
джэм  рэ щэнхабзэмкIэ и 
дуней псо советым хэт Гъэ-
сашэ Наталье куэдым фIы-
уэ  ялъагъу уэрэджыIакIуэ 
цIэры Iуэ хэм ящыщщ. 

КАВКАЗ Ищхъэрэм Гъуаз-
джэхэмкIэ и къэрал ин-

ститутым уэрэд жыIэнымкIэ 
и кафедрэм и унафэщI, про-
фессор Гъэсашэ Наталье 
къыхаха IэщIагъэм и 
щэхухэм хигъэгъуазэ сту-
дентхэм я гъуэгугъэлъагъуэ, 
щIэныгъэ унафэщI къудей 
мыхъуу, лъэныкъуэ куэдкIэ щапхъэ яхуохъу. Зи IэнатIэм 
жэуаплыныгъэ ин пылъу, гу къабзэрэ псэ хьэлэлкIэ илъэс 
щэ ныкъуэм щIигъуауэ бгъэдэт егъэджакIуэр дэтхэнэ и зы 
гъэсэнми и зэфIэкIхэр къызыкъуихынымкIэ, зригъэу-
жьынымкIэ доIэпыкъу. 

Куэд зытхьэкъуа макъ телъыджэ зиIэ, зыхилъхьэ щымыIэу 
зи лэжьыгъэр фIыуэ зылъагъу бзылъхугъэм Къэбэрдей- 
Балъкъэрым и музыкэ щэнхабзэмрэ гъуазджэмрэ хуищIа 
хэлъхьэныгъэхэр къэлъытэгъуейщ. Ди щIыналъэм 
 къищынэмыщIауэ, дуней псом щIэупщIэхэр щиIэу, Iэгуа-
уэрэ удз гъэгъакIэ гъэнщIа концертхэр щызыта Наталье нэ-
гъуэщI щIыпIэхэми щыцIэрыIуэщ, пщIэи къыщыхуащI. 

Лъэпкъ гъуазджэм и гуащэу къалъытэ бзылъхугъэм и 
 гъуэгуанэр IуэхущIафэ куэдкIэ, зекIуэ бжыгъэншэхэмкIэ 
гъэнщIауэ щытащ. Ар щыIащ Мароккэм, Алжирым, Ту-
нисым, Ливием, КъуэкIыпIэ, Курыт Африкэм и къэралы-
гъуэхэм, Иорданием, Америкэм и Штат Зэгуэтхэм, Ка-
надэм, нэгъуэщI щIыналъэхэм. Гъэсашэм дунейр къыщызэ-
хикIухьар зэман ткIийт: къэралым икIыну хуитыр зырызт, 
апхуэдэхэри гугъу ирагъэхьырт - зы мэскъалкIэ шэч къы-
хуащIамэ, я нэхъ мащIэу я гъуэгур къызэпаупщIынут. 

- Зыкъыщыдгъэлъэгъуэну дызрагъэблагъэ къэралхэм я 
лъэпкъ уэрэдыжь къэзгъуэту я бзэкIэ зэрызгъэзэщIэным 
сыхущIэкъурт сыт щыгъуи. Ар Iуэху тыншу схужыIэнукъым, 
ауэ бысымыр абы зэрыщыгуфIыкIынур сщIэрти, гугъуехь-
ри къысфIэIуэхуртэкъым, - игу къегъэкIыж Наталье. - 
УэрэджыIакIуэм лъэпкъым хуищI пщIэ лъагэм и Iэма-
лыфIщ ар. Уэрэдыр къэплъыхъуэу къэбгъуэтыныр Iуэхутэ-
къым, зэбгъэщIэнырт нэхъ хьэлъэр. Африкэр лъэпкъ 
зэмылIэужьыгъуэхэмкIэ гуэшауэ зэрыщытым къыхэкIыу, 
диалект зэщхьэщыкIыныгъэ инхэр щыIэт. Ауэ, дауэ мыхъу-
ми, ар зэзгъэхъулIэрт. 

 Гъэсашэм игъэзащIэ лъэпкъ, урыс, хамэ къэрал компо-
зиторхэм я оперэхэм щыщ ариехэр, уэрэдхэр фIыуэ зы-
лъагъу цIыху мин бжыгъэхэр Къэбэрдей-Балъкъэрымрэ 
Урысеймрэ къищынэмыщIауэ, Европэм, Хьэрып къэрал-
хэм, Латин Америкэм куэду щопсэу. Дунейпсо классикэ 
лэжьыгъэ нэхъыфIхэм ящыщу Гъэсашэм нэхъ къехъулIэрт 
Верди Джузеппе и «Травиата», «Риголетто», «Сицилийская 
вечерня» оперэхэр, Кальман, Штраус, Легар, Оффенбах, 
нэ гъуэщIхэм я опереттэхэм щыщ арие цIэрыIуэхэр. Зи 
зэфIэкIым хэзыгъахъуэу къекIуэкIа, зыми хэмыгъуащэ 
уэрэд гъэзэщIэкIэ гукъинэж зиIэ Гъэсашэм и лэжьыгъэм 
куууэ зэрыхищIыкIымрэ абы Iуэху бгъэдыхьэкIэ хэха зэры-
щиIэмрэ щыхьэт тохъуэ уэрэджыIакIуэхэм я зэпеуэхэмрэ 
фестивалхэмрэ иригъэкIуэкIыну е къэпщытакIуэ гупым я 
унафэщIу щIыналъэ, дунейпсо гъуазджэ зэхыхьэ гуапэхэм 
зэрырагъэблагъэр, ахэр и цIэкIэ къызэрызэрагъэпэщыр. 
Апхуэдэхэщ «Молодые голоса Кавказа», «Конкурс военно-
патриотической песни», «Звездопад», «Орфей», «Виртуо-
зы XXI века» зэпеуэхэр, нэгъуэщIхэри. Наталье хуэдэхэрщ 
зи IэщIагъэм Тхьэм къыхуигъэщIауэ къалъытэхэр.

- Натальерэ сэрэ зы зэманым курыт еджапIэм дыздыщIэ-
сащ икIи илъэс щэщI хъуауэ дызэрогъэныбжьэгъу. Консер-
ваторэ нэужьым илъэс зыбжанэкIэ абы утыкур игъэб-
жьыфIащ. Институтым и студентхэр уэрэд жыIэным и 
щэхухэм иджыпсту хегъэгъуазэ. Ар зи IэнатIэм жэуаплыны-
гъэ ин пылъу бгъэдыхьэ, зи IэщIагъэм хуэIэижь икIи абы 
хуэпэж лэжьакIуэщ, - жеIэ КъБР-м щIыхь зиIэ и артисткэ 
Даур Иринэ. - Натальерэ сэрэ Франджым, Германием, нэ-
гъуэщI къэралхэм дыздэщыIэну къызэрытхуихуар сигу 
 къинэжащ. Ар гъуэгур къыбдэзыгъэпсынщIэ, хъыбар 
щIэщыгъуэ куэдкIэ къыбдэгуашэ, щIыуэпсыр фIыуэ зы-
лъагъу цIыху гъэщIэгъуэнщ. Зи дахагъэр мыкIуэщI Наталье 
узыншагъэ иIэну, фIыуэ щыIэр къехъулIэну сохъуэхъу!

Гъэсашэр къэзыухъуреихь и Iыхьлыхэм, благъэхэм, лэ-
жьэгъухэм я дежкIи щапхъэщ гъащIэр фIыуэ зэрилъагъум-
кIэ, хьэл-щэн дахэхэр зэрыхэлъымкIэ, и гу къабзагъэмкIэ, 
сыт щыгъуи гушыIэ дахэрэ гукъыдэжрэ зэрыдалъагъумкIэ. 
Наталье и ныбжьэгъу, лэжьэгъу куэдым къыхагъэщ ар 
зыпэрыхьэ дэтхэнэ Iуэхугъуэри къызыхуэтыншэу зэрызэ-
фIихыр, хьэщIэ фIыуэ зылъагъу унэгуащэ гуапэу зэры-
щытыр. 

КъБР-м и музыкэ гъуазджэмрэ щэнхабзэмрэ Гъэсашэ 
Наталье хуищIа хэлъхьэныгъэхэр къалъытащ. Абы мызэ-
мытIэу къыхуагъэфэщащ КъБР-м и Парламентымрэ Пра-
вительствэмрэ я щIыхь тхылъхэр, Дунейпсо Адыгэ Хасэм и 
медалыр, Дунейпсо Арт комитетым и «Человек-легенда» 
щIыхьыцIэр.

ТЕКIУЖЬ  Заретэ.

Зи IэщIагъэм
хуэпэж

Дирижёр, композитор, 
Урысей Федерацэм и 
цIыхубэ артист, Къэбэр-
дей-Балъкъэр къэрал фи-
лармонием и симфоние 
оркестрым и дирижёр нэ-
хъыщхьэу икIи и художест-
веннэ унафэщIу, КъБР-м и 
Композиторхэм я зэгу хьэ-
ныгъэм и тхьэмадэу щыта, 
республикэм и Жылагъуэ 
палатэм хэта Темыркъан 
Борис Хьэту и къуэр 
къэзыцIыхуу щытахэм 
ящыгъупщэркъым.

ТЕМЫРКЪАН Борис 
Къэбэрдей-Балъкъэрым 

хыхьэ Зэрэгъыж къуажэм 
1937 гъэм мэлыжьыхьым и 
6-м къыщалъхуащ. Къэбэр-
дей уэрамым тет сабий гъэ-
сапIэм пэмыжыжьэу иIэ 
парк цIыкIум макъамэ Iэ-
мэпсымэхэм щIэх-щIэхыурэ 
щеуэ духовой оркестрырт 
Темыркъан зэкъуэшхэр - Бо-
рисрэ Юрэрэ - макъамэм 
дезыгъэхьэхар. Абы и репе-
тицэхэмрэ концертхэмрэ 
кIуэрейт зэкъуэшитIыр. Ма-
къамэм дихьэха щIалитIым 
гу къалъызыта, Музыкэ шко-
лым и егъэджакIуэ икIи абы 
и оркестрым хэт Дашков Ва-
лерэ и фIыгъэкIэ Борисрэ 
Юрэрэ Налшык и Музыкэ 
школ №1-м 1946 гъэм 
щIэтIысхьащ. Лобач-Жучен-
кэ Николай и деж Борис вио-
лончелым зыщыхуигъэсащ. 
Юрэ скрипкэм хуезыгъэ-
джар Дашков Валерэщ. 

КъБР-м и къэралыгъуэр 
зэрызэфIэувэрэ илъэс 30 
щрикъум ирихьэлIэу, 1951 
гъэм фокIадэм и 1-м рес-
публикэм щекIуэкIа концер-
тым япэу зэгъусэу зыкъыща-
гъэлъэгъуащ Темыркъан зэ-
къуэшхэмрэ фортепианэ еуэ 
Бэрсокъуэ Еленэрэ. Шейб-
лер Трувор къигъэщIэрэщIэ-
жа «Нэкъуэлэн» макъамэ 
пьесэр абыхэм утыку къра-
хьауэ щытащ. 

Музыкэ школыр къиуха 
нэужь, Борис и щIэныгъэм 
щыпищащ Орджоникидзе 
(иджы Владикавказ) къа-
лэм. ИужькIэ Саратов кон-
серваторэм щеджащ. Юрэ и 
щIэныгъэм Ленинград къа-
лэм (иджы Санкт-Петер-
бург) щыхигъэхъуащ. 

Консерваторэр къиухыу 
Налшык къигъэзэжа нэужь, 
Темыркъан Борис щIына-
лъэм и оркестрым хэту вио-
лончель еуэу щIидзащ. А зэ-
маным абы дирижёр IэщIа-
гъэми зыхуигъэсащ. 70 
гъэхэм икухэм Борис Ленин-
град къалэм оперэмрэ ба-
летымкIэ и театрым, Мусорг-
ский Модест и цIэр зе-
зыхьэм, зы илъэскIэ ди-
рижёр-стажёру щыIащ. Абы 
щагъэува спектакль зыб-
жанэм я макъамэр зы-
гъэзэщIа оркестрым и ди-
рижёру щытащ ар. Ап-
хуэдэхэщ Адан Адольф 
Шарль и «Жизель», Шоста-
кович Дмитрий и «Барышня 
и хулиган» балетхэр, Глюк и 
«Ифигения» оперэр. Иужь-
кIэ Борис дзыхь къыхуащIащ 
американ композитор Митч 
Ли и «Человек из Ламанчи» 
мюзиклыр. Дирижёр щIа-
лэм дежкIэ пщIэшхуэт а 

лэжьыгъэр къызэрыхуа-
гъэфэщар. И стажировкэр и 
кIэм щынэблагъэм, Ленин-
град оперэмрэ балетымкIэ и 
Театр цIыкIум дирижёру 
щылэжьэну къыхуагъэлъэ-
гъуащ Темыркъаным. 

Борис Налшык къигъэзэ-
жа нэужь Музыкэ театрым 
щигъэуващ Верди Джузеп-
пе и «Травиата» оперэр, 
 Кальман Имре и «Сильва» 
опереттэр, Штраус Иоганн и 
«Летучая мышь», Асафьев 
Борис и «Бахчисарайский 
фонтан» балетыр, нэгъуэщI-
хэри. 

ИужькIэ абы щIыналъэм и 
симфоние оркестрыр игъэ-
лажьэу щIидзащ. Темыр-
къаныр абы и дирижёру 1975 
гъэм мэлыжьыхьым и 13-м 
япэу концерт итащ. Абы ща-
гъэзэщIащ Чайковский Пётр 
и 5-нэ симфониер, Рахмани-
нов Сергей фортепианэм 
папщIэ игъэхьэзыра 2-нэ 
концертыр. УэрэджыIакIуэр 
Москва щыпсэу пианисткэ 
цIэрыIуэ Махмудовэ Тамил-
лэт. Концертым кърихьэлIа-
хэм лэжьыгъэхэр щIэщы-
гъуэ ящыхъуащ. 

Темыркъан Борис и сим-
фоние концертхэм хэтт 
скрипкэм Iэзэу еуэ Школь-
никовэ Неллэ. Къищы-
нэмыщIауэ, ар Урысейм и 
къалэ зэмылIэужьыгъуэхэм, 
Армением, Украинэм, нэ-
гъуэщI къэралхэми я сим-
фоние оркестрхэми ира-
гъэблагъэурэ ядэлэжьащ. 
Къапщтэмэ, Новгород Ищ-
хъэрэм и симфоние оркест-
рым и  гъусэу Темыркъаным 
ита концертыр, скандинав 
композиторхэм я лэжьы-
гъэхэр щагъэзэщIар, а къа-
лэм и щэнхабзэ гъащIэм 
щыщ Iуэхугъуэ нэхъыщхьэу 
къалъытауэ щытащ. А кон-
цертым хэтащ Европэм и пи-
анист нэхъ цIэрыIуэхэм 
ящыщ Керер Рудольф. Ди-
рижёрым фин, дунейпсо ма-
къамэм и классик Сибелиус 
Ян и япэ симфониер зэри-
гъэзэщIар хуабжьу къе-
хъулIауэ къалъытащ.

Дирижёр, композитор Iэзэ 
Темыркъан Борис зыкъы-
щигъэлъагъуэ щIыпIэхэм 
гъэ къэси зиубгъуурэ къе-
кIуэкIащ. Абы и репертуа-
рым хэтащ Европэ, урыс 
классикхэм, иджырей ком-
позиторхэм я лэжьыгъэ 
куэд. Темыркъаным Бетхо-
венымрэ Шостаковичымрэ 
я симфоние псори игъэза-
щIэрт. НэхъыфIу илъагъу 
лэжьыгъэхэм ящыщт Проко-
фьев Сергей и 1-нэ, 5-нэ, 

7-нэ симфониехэр. Борис и 
фIыгъэкIэ Налшык япэу 
щызэхахащ дунейпсо ма-
къа мэм и курыхыу къалъы-
тэхэм ящыщ, Верди Джузе-
ппе и «Реквием», Моцарт 
Вольфганг и «Реквием» 
лэжьыгъэхэр. 

Темыркъан Борис и нэIэ 
тет зэпыту щытащ Къэбэр-
дей-Балъкъэрым и компози-
торхэм зегъэужьыным, я 
зэфIэкIым хагъэхъуэным. 
Абы и концертхэм хигъэ-
хьэрт ди композитор цIэ-
рыIуэхэу Балэ Мухьэдин, 
Къар дэн Хьэсэн, ХьэIупэ 
ДжэбрэIил, Къэзан Аслъэн-
джэрий, Молэ Владимир, 
Даур Аслъэн сымэ, нэ-
гъуэщI хэми я лэжьыгъэ 
купщIафIэхэр. Темыркъан 
Борис зи унафэщI оркест-
рым и концертхэр куэдым 
гунэс ящыхъурт, дэрэжэгъуэ 
къаритырт. Къэбэрдей- 
Балъкъэрым и композитор-
хэм я IэдакъэщIэкIхэр зыхэт 
программэ абы зыбжанэрэ 
Черкесск, Мейкъуапэ, Кара-
чаевск, Мэхъэчкъалэ, Мин-
воды щIыпIэм и къалэхэм 
щигъэлъэгъуащ. Апхуэдэу 
ди композиторхэм я лэжьы-
гъэхэр абы утыку къыщри-
хьащ Москва и «Урысей», 
Композиторхэм я зэгухьэны-
гъэм, Чайковский Пётр и 
цIэр зезыхьэ концерт гъэ-
лъэгъуапIэхэм. 

Лъэпкъ макъамэм и 
зыужьыныгъэм хэлъхьэны-
гъэфI хуищIащ унафэщI, 
къызэгъэпэщакIуэ IэкIуэ-
лъа кIуэ Темыркъан Борис. 
Абы и унафэм щIэт симфо-
ние оркестрым хэтхэм адыгэ 
пшынэкIэ ягъэзэщIэну япэ 
лэжьыгъэхэр зэхилъхьащ 
абы. Борис зэхилъхьа ма-
къамэхэр музыкэ еджа-
пIэхэм, республикэм ще-
кIуэкI концертхэм щагъэза-
щIэ. Те мыркъаным и уна-
фэм щIэту Кавказ Ищхъэрэм 
и макъамэ фестиваль зыб-
жанэ щекIуэкIащ. А щэнхаб-
зэ зэхыхьэхэм Кавказ Ищ-
хъэрэм и республикэхэм я 
композиторхэм я Iэдакъэ 
къыщIэкIа лэжьыгъэ 40-м 
щIигъу и оркестрым щигъэ-
зэщIащ. 

КъБР-м щэнхабзэмкIэ и 
министр къулыкъум щыпэ-
рытами, Темыркъан Борис 
лъэкI къигъэнакъым лъэпкъ 
щэнхабзэм зригъэужьы-
нымкIэ. Макъамэм хуищIа 
хэлъхьэныгъэфIхэр къалъы-
тэри, абы КъБР-м и Къэрал 
саугъэтыр, «Лъэпкъ зэныб-
жьэгъугъэ» орденыр къы-
хуагъэфэщащ.

Темыркъан Борис Хьэту и 
къуэр 2018 гъэм жэпуэгъуэм 
и 25-м и ныбжьыр илъэс 
 82-м иту дунейм ехыжащ. 
Абы и гъащIэ псор триухуащ 
щэнхабзэм хуэлэжьэным. И 
творческэ зэфIэкIым  щIыгъу 
щыпкъагъэм, зэпIэзэрыта-
гъым, псэкIэ къулейуэ зэ-
рыщытам, гъащIэм къыхиха 
Iущагъхэм абы къыхуахьащ 
жылагъуэм щиIа Iулыджым-
рэ пщIэмрэ. Къэбэрдей- 
Балъкъэрым и къуэ пэж 
Темыркъан Борис и фэ-
еплъыр сыт щыгъуи 
цIыхубэм ягу илъынущ.

БЖЬЫХЬЭЛI  Розэ.

ШЭДЖЭМ аузым дэтщ Кулиев 
Къайсын къыщалъхуа къуажэр. 
Кавказым нэхъ дахэ дыдэу иIэ 
щIыпIэхэм ящыщщ ар. Къайсын и 
дежкIэ ар адэжь лъахэ къудейтэ-
къым, и усэхэр къыщежьэ псынэт, 
тхэну гукъыдэж къезыт къару 
мыкIуэщIыжт. 

Сыт хуэдиз псалъэ дахэ хуагъэша 
бгыхэм Олимпыр къызэрыунэхурэ! 
ИтIани абыхэм Кулиевым хуэдэу 
ятетхыхьыфыр закъуэтIакъуэ ды-
дэт. Бгыхэм я куэщIым укъы-
щалъхукIи, ахэр фIыуэ плъагъукIи, 
абыхэм я Iэгъуэблагъэм къы щы-
зыкIухь дэтхэнэ зы лъагъуэри 
пцIыхукIи, ахэр усэкIэ пхуэмыгъэ-
фIэнкIи хъунущ, абыхэм яхужыпIэ-
нур уи пэкIэ зыми и жьэ къыжьэдэ-
мыкIауэ. Кулиев Къайсын усакIуэ 
хьэзыру къыщалъхуат къуршхэм. 
«СызэрыцIыкIурэ си Хэкум и теп-
лъэ зыкъизыхым сыкъиухъуреи-
хьырт - ар лъэщт икIи гумащIэт», - 
жиIэрт абы. А плъыфэ зэхуэ-
мыдэхэм - лъэщагъымрэ гумащIа-
гъымрэ - абы и лэжьэкIэми 
ущро хьэлIэ. Сыт лъабжьэ хуэхъуар 
абы и талант абрагъуэм, зыми 
емыщхь и хъэтI нэхум? Е, нэгъуэщIу 
жыпIэмэ, сытыт Кулиевым и гъа-
щIэми и тхэкIэми мыхьэнэ нэхъ щы-
зиIэу ибжыр? Си гугъэмкIэ, пэжым 
щIэгъэкъуэн хуэхъу пкъоитIырщ: 
телъыджэм ущыгуфIыкIыфы ным-
рэ гупцIанагъымрэ. Ар Кулиевым и 
закъуэ къызэIуиха щэхукъым, 
усакIуэу зызыбжыж дэтхэнэ зыми 
бэм я пащхьэ щихь къалэнщ, 
щхьэж и жэуаплыныгъэмкIэ щIэ-
гъэбыдыхьыжауэ. «Сэ пцIы фхуэ-
зупсакъым. ПцIы зымыупсым уэрэд 

Дунеймрэ  уэрэдымрэ  ещхь
жиIэну хуитщ», - жеIэ езы Къайсы-
ни.

Октябрь революцэм и ныбжьэгъу 
Кулиевыр илъэс пщыкIуий хъу щIа-
лэу ГИТИС-м щIотIысхьэри, а зэман 
дыдэм Литературэ институтым 
щекIуэкI дерсхэм макIуэ. Абы и 
фIыгъэкIэ Кулиевым тхакIуэ, уса-
кIуэ, артист цIэрыIуэхэр къицIы-
хуащ. Ауэ, итIани, ар мащIэт, уи 
лъэхъэнэм екIуэкI гъащIэр куууэ 
къэпхутэн папщIэ. Езым и лъэIукIэ 
щIалэр Дзэ Плъыжьым хагъэхьэри, 
парашютист мэхъу. Зауэм ягъэкIуа 
нэужьи, сэлэтым и плIэидзэ хъур-
жыным сытым дежи Лермонтовым 
и усэ тхылъ цIыкIу илът. Зауэр иуха 
нэужь, Кулиевым и дамэтелъхэр 
зытрихыжащ, ауэ бэнэн щигъэта-
къым, сыт щхьэкIэ жыпIэмэ, гъа-
щIэр абы къызэрыгурыIуэр псэху-
гъуэ къозымыт бэнэныгъэут:

МэкъумэшыщIэуи, сэлэтуи,
усакIуэуи сыщытащ.

АпхуэдизкIэ гуауэ куэд
 слъэгъуащи,

Дунейм илъэс минипщIкIэ
 сытетауэ къысфIощI.

Мы сатырхэм нэхъ IупщIу къа-
гъэлъагъуэ си гугъэщ дунейр 
къызэрыунэхурэ усакIуэхэр зытет-
хыхь хабзэ гурыщIэхэр Кулиевым 
къызэриIуатэ щIыкIэр. Жьымрэ 
щIэмрэ. ГуфIэгъуэмрэ гузэвэгъуэм-
рэ. Пэжымрэ пцIымрэ. Лъагъуны-
гъэмрэ гужьгъэжьымрэ. Хэт абы-
хэм ятемытхыхьар илъэс мин бжы-
гъэхэм я кIыхьагъкIэ. Сыт хуэдиз 
тхакIуэ щыIэ уапеуэн хуейуэ. Гугъущ 
классикхэм уакъыдэжэну. ИтIани, 

Кулиевым а «мыкIуэдыжын Iуэху-
хэр» езым и бзэкIэ къиIуэтэжы-
фырт:

 
Си лъэпкъым и напэм ещхьу,
Ущытщ, Iуащхьэмахуэ,
уардэрэ умылIэжыну.
Дунеймрэ уэрэдымрэ

 уарещхьщ - 
Дыкъалъхун и пэкIэ ущытащ, 
Дызэрежьэжми гу

 лъыптэнукъым. 

Кулиевыр зыцIыхуа псоми хуэдэу, 
сэ нэхъ згъэщIагъуэу абы хэлъар 
дэтхэнэ цIыхуми зэрепсэлъэн бзэ 
къызэригъуэтыфрат. Мэлыхъуэм 
бгъэдэсмэ - ар мэлыхъуэт, щIэны-
гъэлIым епсалъэмэ - щIэныгъэлIт. 
Ар мэкъумэшыщIэм ещхьу жы-
IэзыфIэщт, езы щIым къыбгъэдокI 
апхуэдэу цIыхум дзыхь хуэпщIы-
фын хьэлыр. Ауэ езым и лъэхъэнэм 
щыIэ щIэныгъэри къыпкърыщырт, 
щIэуэ къежьэ фIы псори зыщIишэу. 

Сэ сынасыпыфIэщ. Хуэпасэу зи 
дыгъэр къыкъуэкIа си литературэ 
ныбжьым сэ зэхэсхащ Ахматовэ, 
Антокольский, Тихонов, Светлов, 
Кирсанов, Симонов, Смеляков 
сымэ усэ къызэреджэр. ХыщI 
гъэхэм утыку къихьа усакIуэхэм я 
гугъу сщIыххэркъым. 

Сэ сынасыпыфIэщ. Сэ зэхэсхащ 
Кулиев Къайсын усэ къызэреджэр. 
«Къеджэн» псалъэм къиIуатэр-
къым абы усэр утыку къызэрырихьэ 
щIыкIэр. Усэ къэс абы макъкIэ 
щIэрыщIэу къигъэщIым хуэдэт. 
Зэм ар бгым къех уэсым хуэдэу губ-
жьат, зэм пшынэ Iэпэм хуэдэу 
хыщIэрт, зэм IукIэ гуфIэрт, зэм тэ-

макъыщIэм зыщигъазэу гухэщIт. 
Ар театральнэ институтым зэрыще-
джаратэкъым зи фIыгъэр - езым 
къыдалъхуа Iэзагът, утыкум имыты-
ну Iэмал къримыту. 

Сэ сынасыпыфIэщ. Зэгуэр илъэс 
пщыкIуплI фIэкIа мыхъу усакIуэм 
езы Къайсын и усэхэм и анэдэлъхуб-
зэкIэ къыхуеджауэ щытащ. СщIэр-
къым а къарур къызэрысIуэтэнур, 
ауэ зыри зэдзэкIын хуейтэкъым, 
псори къызгурыIуэрт. Псалъэхэм я 
мыхьэнэратэкъым къызгурыIуэр - 
гурыщIэхэм я купщIэрат. 

«Сэ сызэрыбгырысымкIэ сытым 
дежи зызгъэщIагъуэрт», - жиIэрт 
усакIуэм. «Бгырыс» псалъэр мыб-
дежым «ЦIыху» жыхуаIэ къэхъукъа-
щIэм хуэбгъакIуэ хъунущ мы хьэ-
нэкIэ. Шэджэм щыщ ЦIыху, 
ЩIылъэм щыпсэуа Iэзэ гуэр… Ку-
лиев Къайсын. 

КЪЭШЭЖ Иннэ,
КъБР-м и Къэрал саугъэтым и 

лауреат.
1985 гъэ.

НапэкIуэцIыр  зыгъэхьэзырар
ТЕКIУЖЬ  Заретэщ.

Ди  сурэт  гъэтIылъыгъэхэр

 42-22-89; егъэ джэ ны гъэмрэ щIэныгъэмкIэ -  40-15-31; 
хъыбарыщIэхэмкIэ - 42-22-88; зэдзэ кIакIуэхэм - 
42-21-88; корректорхэм - 42-60-27; ЭВМ-м и опера-
торхэм - 42-22-84; компьютер IэнатIэм - 42-26-41; 
сурэттехым - 42-75-78 

Командэхэр

«Кубань-Холдинг» 
«Кубань» 
«Черноморец» 
«Легион Динамо»
СКА 
«Мэхъэчкъалэ» 
«Анжи» 
 «Форте» 
 «Спартак-Налшык» 
«Динамо-Ставрополь» 
«Мэшыкъуэ-КМВ» 
«Краснодар-3» 
«Биолог-Новокубанск» 
«Дружба» 
 «Интер» 
«ТIуапсы» 
«ЕсэнтIыгу» 

Дж.

28
28
27
27
27
28
27
27
27
26
27
27
27
27
28
27
27

Къ.

22
22
17
14
16
11
10
10
10
10
9
9
8
5
4
4
3

З.

4
2
6
12
4
7
9
8
7
5
5
3
6
4
6
2
4

Т.

57-19
69-20
42-15
51-17
60-25
41-37
41-38
46-26
34-31
36-39
36-45
46-46
33-45
22-63
25-71
33-88
23-70

О.

70
68
57
54
52
40
39
38
37
35
32
30
30
19
18
14
13

ФI.

2
4
4
1
7
10
8
9
10
11
13
15
13
18
18
21
20

1.
2.
3.
4.
5.
6.
7.
8.
9.
10.
11.
12.
13.
14.
15.
16.
17.- Марьянэ, къафэм узэрыдихьэха 

щIыкIэм, иужькIэ «Кабардинка» ансамб-
лым узэрыхыхьам и гугъу къытхуэп-
щIамэ арат.

- «Кабардинка» ансамблым Иорданием 
щагъэзэщIа къафэр тету ди анэм видео-
кассетэ иIэти, зэпыу имыIэу еплъырт, 
еплъыхукIи, и гур зэрыхэхъуэр умылъа-
гъункIэ Iэмал иIэтэкъым. А лъэхъэнэм 
къыщы щIэдзауэ а «унагъуэ къафэр» сэр-
кIэ щапхъэ, плъапIэ схуэхъуат. Сабий 
садым сыкIуэу къафэмкIэ гупжьейм сы-
хыхьэри,  къафэм япэ лъэбакъуэхэр хуэс-
чащ. ЗэрысщIэжрэ къафэр си Iэпэгъущ. 
Нэхъ сыкъэжэпхъа иужькIэ «Кавказ 
пшэплъ хэр» ныбжьыщIэ къэфакIуэ гупым 
сы хыхьащ. 

Илъэс 16 сыхъуу арат «Кабардинка»-м 
сыхагъэхьэмэ сеплъыну сыщыкIуам. Си 
фIэщи хъуртэкъым сыкъащтэну, ауэ 
апхуэдизкIэ абы сехъуапсэрти, нэхъыбэрэ 
зысхуэIэжьакъым.  Атэбий Игорь а уна -
гъуэ дахэм сыхигъэхьам и мызакъуэу, 
 къафэм и дуней телъыджэм нэхъри сыд-
ригъэхьэхащ. СэркIэ ар ехъулIэныгъэш-
хуэм и закъуэтэкъым, атIэ дзыхьт. А лъэ-
хъэнэм сымыщIэ куэд къэсщIащ, ансам-
блым а зэманым щылэжьа дэтхэнэми фIы 
гуэр къысхалъхьащ жысIэмэ, сы щы уэ-
нукъым. ИужькIэ, пIалъэ гуэркIэ ансамб-
лыр къэзгъэнэн хуей хъуами, 2013 гъэм 
къэзгъэзэжауэ сыхэтщ.

- Зэ нэхъ мыхъуми утыкум уиту зылъэ-
гъуа дэтхэнэми уэркIэ къафэр лэжьы-
гъэ къудейуэ зэрыщымытыр къыгу-
рыIуэнущ.

- Пэж дыдэу гу лъыптащ. Къафэр си 
 дуней еплъыкIэщ, лъагъукIэщ, си хьэлщ, 
си гъащIэщ жысIэмэ, езгъэлеинукъым. 
Ар хэмыту си гъащIэр си нэгу къысхущIэ-
гъэхьэркъым. 

Къафэр лъэпкъым и псэщ. Ар псом 
хуэмыдэу хьэкъ сщохъу гупыр ды-
щежьэхэм и деж, хамэ къэрал утыку ды-
щихьэкIэ. Псом япэрауэ, дыкъызыхэкIа 
лъэпкъым и щэнхабзэрщ, хабзэжьхэрщ, 
гъэ сэныгъэрщ дгъэлъагъуэр. Абы жэуап-
лы ныгъэшхуэ ди пщэ къыделъхьэ, ауэ ар 
дэркIи пщIэщ.

- Къафэ къэс и щIагъыбзэ щIэлъыжщ. 
Уэ уи щытыкIэр, гупсысэкIэр сыт хуэдэ 
къафэ лIэужьыгъуэхэра къэзыгъэлъа-
гъуэр?

- Къафэ псори дахэщ, ауэ, шэч хэмылъу, 
цIыху къэс езым нэхъ пэгъунэгъу, зыкъы-
щицIыхуж лIэужьыгъуэхэр щыIэщ. СэркIэ 
апхуэдэщ гупсысэ пыухыкIа зыщIэлъхэр е 
дыкъэзыухъуреихь дунейм къытращIыкIа 
къафэхэр. Си гур лъэтэным хуэдэщ ахэр 
щызгъэзащIэкIэ.

- Къафэм и бзэм и дахагъым хуэдиз и 
гугъуагъщ, ауэ щыхъукIи, аращ абы 
ущIызыIэпишэр. Къафэм и дунейм сыт 
нэхъ къогугъуэкIыу хэлъыр?

- Узахуэщ, къафэм и бзэр къызэ ры мы-
кIуэу гугъущ. Куэд дыдэ елъытащ укъыз-
дэфэм. А бзэр къэфакIуэхэм я закъуэ-
къым къызыгурыIуэн хуейр, ар еплъхэми 
«гъэныщкIуж» лей хэмыту зыхащIэн, 
 ялъагъун хуейщ. Къыхэзгъэщынут 
 къа фэм и лIэужьыгъуэхэм сэ згъэзэщIэ-
ну къызэхьэлъэкI зыри зэрахэмытыр. 

Къафэм и бзэр фащэщ, фащэр зипкъ 
илъ псоми бзэгъу яхуэхъуркъым.

- Зы унагъуэ дахэшхуэу псэу «Кабар-
динка» ансамблым уи гъащIэм щиубыда 
увыпIэм и гугъу къытхуэщIыт.

- Нэхъ ипэкIэ зэрыщыжысIащи, «Кабар-
дин ка»-р унэ, унагъуэ етIуанэ схуэхъуащ, 
нэгъуэщIуи щытыфынукъым. Си закъуэ-
къым, псори зы унагъуэшхуэм хуэдэу 
дызэгурыIуэрэ дызэдэIуэжу дызэхэтщ. А 
унагъуэр игъэдахэрэ зэгуригъаIуэу илъэс 
куэд щIауэ и нэIэ щIэтщ ди унафэщI Iэзэ 
Атэбий Игорь. Абы ансамблыр фIыуэ 
 дигъэлъэгъуам и мызакъуэу, ар ди гъа-
щIэм къыпхухэмычыжыну хиящ. 

- Беягъэ псом я щхьэу уиIэ унагъуэ 
 дахэр, укъызыхэкIахэр дыбгъэцIы хуамэ 
арат.

Къэбэрдей-Балъкъэрым 
и гъуэгухэм щокIуэкI «Зы 
Iулъхьэ - щIэпхъаджащIэу 
тIу» Iуэхур. Ар хуэунэтIащ 
Iулъхьэ тын-къеIыхыныр 
ди гъащIэм хэмытынымрэ 
апхуэдэ щIэпхъаджагъэм 
теухуауэ жэуаплыныгъэ 
зэрахьыр гурагъэIуэ-
нымрэ. 

УРЫСЕЙ МВД-м и «Бахъ-
сэн» къудамэм и ОГИБДД-м 
и лэжьакIуэхэм, IэнатIэм и 
унафэщI, полицэм и майор 
Шыгъушэ Хьэдис я Iэтащ-
хьэу, къызэрагъэпэща «Зы 
Iулъхьэ - щIэпхъаджащIэу 

«Интер» (Черкесск) - 
«Спартак-Налшык» (Нал-
шык) - 1:2 (1:1). ЕсэнтIыгу. 
«ЕсэнтIыгу аренэ» ста-
дион. Накъыгъэм и 16-м. 
ЦIыхуи 100 еплъащ. 

Судьяхэр: Шипков (Бело-
реченск), Сафаров (Дон Iус 
Ростов), Ежак (Сочэ). 

«Интер»: Хьэшыр Т., Ба-
ликоев, Кириченкэ, Айва-
зянц, КIыщ, Нурахмедов, 
КIыщмахуэ (Мыжей, 79), 
Къу мыкъу М. (Мостиев, 46), 
Костров, Лъэпщ, Исаев (Ге-
диев, 70). 

« С п а рт а к - Н а л ш ы к » : 
Къар дэн, Сындыку, Ольме-
зов, КIэдыкIуей, Шумахуэ, 
Къумыкъу И. (Апажэ, 77), 
Ашу, Пащты, Iэпщацэ, Ба-
гъэ тыр, ХъутIэ (Хьэшыр А., 
67). 

Топхэр дагъэкIащ: Нурах-
медовым, 39-пенальтикIэ 
(1:0). Ольмезовым, 42 (1:1). 
Пащтым, 89-пенальтикIэ 
(1:2).

Дагъуэ къыхуащIащ: 
Пащ тым, Костровым, Хьэ-
шыр Т., Ашум, Багъэтырым, 
Сындыкум, Лъэпщым, Мос-
тиевым, Кириченкэ.

ХЪЫБАР зэрывэдгъэщIа-
щи, Краснодар и «Кубань»-р 
тхьэмахуэ ипэкIэ Налшык 
къэкIуауэ ди командэр 
 бжыгъэшхуэкIэ къызэрыхи-
гъэ щIам «Спартак-Налшы-
кым» и унафэщIхэм къа-
хуигъэуващ гупым и тренер 

ЗЭIУЩIЭМ къыщыпсэ-
лъащ АрхитектурэмкIэ, ухуэ-
ныгъэмрэ дизайнымкIэ ин-
ститутым и унафэщIым и 
 къуэдзэ Къанло Алимрэ 
 Бахъсэн къалэ админист-
рацэм щэнхабзэмкIэ и къу-
дамэм и унафэщI Бэч Аль-
бертрэ. 

- Бахъсэн къалэм Гъуаз-
джэхэмкIэ и Сабий школыр 
къэзухащ икIи дахагъэм           
япэ лъэбакъуэхэр щыхэсча 
IуэхущIапIэмрэ абы екIуа-лIэ 
цIыкIухэмрэ я ехъулIэ-
ныгъэхэм  зэпымыууэ  сы кIэ-
лъоплъ, срогушхуэ. Су рэ-

Къафэм и бзэгъу 

- Си дежкIэ псом ящхьэр си унагъуэрщ. 
Си щхьэр лъагэу сэзыгъэIэтыр ахэращ. 
Сэ быным сра нэхъыжьщ, хъыджэбзитIрэ 
щIалитIрэ дохъу. Сэ фIы схэлъмэ, зи 
фIыщIэр си адэ-анэрщ, адэшхуэ-анэш-
хуэхэрщ. Абыхэм къарууэ къыттрагъэ-
кIуэдамрэ гугъу къы зэрыддехьамрэ сэ 
 куууэ щызыхэсщIар езыр унагъуэ сыхъуу, 
бын къысщIэхъуа иужькIэщ.

Ди нэхъыжьхэм къысхалъхьа лъапIэны-
гъэхэр си унагъуэм зэрысхьыным, си щIа-
литIым зэрахэспщэным сыхущIокъу.

- ФыздэщыIа щIыпIэхэм ящыщу нэхъ 
уигу къинэжахэм къытхутепсэлъыхьыт.

- ЗекIуэ къэс щхьэхуэныгъэ гуэр яIэщ, 
шэч хэмылъу, аращ ахэр щIэщыгъуэ зы-
щIыжри. Къэралу дыздэщыIам цIыхухэм 
икъукIэ гуапэу драгъэблагъэурэ дагъэ-
хьэ щIащ. Псом хуэмыдэу Тыркум, Сы-
бырым дызэрыщыIар сигу къинэжащ. 
Тыркум щыпсэу ди лъэпкъэгъухэм я псэр 
тхэлъым ярейуэ къытпежьат. Гъуэгум 
хуэдэу цIыхур къыщыпцIыху щымыIэу 
жеIэ адыгэ псалъэжьым. Аращи, ансам-
блым и ежьэгъуэ къэс нэхъ зэпэгъунэгъу 
дызэрызэхуэхъур си щхьэкIэ зыхэсщIэрт. 

Адыгэхэр я хабзэ дахэмкIэ, зэфIэкI 
 лъагэмкIэ, цIыхухъумрэ цIыхубзымрэ 
 зэрызэхущытымкIэ, бын зэра гъасэмкIэ, 
нэхъыжьым хуащI пщIэмкIэ дунейм 
щыцIэрыIуэщ. Дэ дыхурагъэсащ дэнэ 
щIыпIэ дыщымыIэми, а лъапIэныгъэ нэ-
хъыщхьэхэр тщIэжу абы дызэрытетыным. 

- Марьянэ, уи щхьэгъусэ Шэджы хьэ-
щIэ Русланрэ (къэфакIуэ Iэзэщ, Нал-
шык дэт курыт еджапIэ №2-м географи-
емкIэ щрегъаджэ) уэрэ иджыблагъэ 
«Namis» фIэщыгъэм щIэт ныбжьыщIэ 
къэфакIуэ гуп къызэрызэвгъэпэщам 
сыщыгъуазэщ. Абы фызэрытегуш хуам, 
зэрызэвгъэхъулIам щыгъуазэ дыпщIа-
мэ арат.

- Си щхьэгъусэмрэ сэрэ илъэс куэд 
 щIауэ дызыхуэплъа хъуэпсапIэр къыдэ-
хъулIащ. Пэжщ, «Namis»-р иджыри гуп 
щIалэ дыдэщ, ауэ гугъапIэ дахэхэр зиIэщ. 
ЯпэщIыкIэ къэфэкIэ зезыгъэсэну хуей-
хэр зэхуэтшэсащ, иужькIэ адэ-анэхэр 
 къедгъэблагъэурэ я бынхэм я ехъулIэ-
ныгъэхэр, а цIыкIухэм я утыку итыкIэ да-
хэр едгъэлъэгъуащ. ИтIанэ ансамбль 
щхьэхуэ зэхэтшэну дытегушхуащ. Иджып-
сту къызэрымыкIуэу лэжьыгъэшхуэ идо-
гъэкIуэкI, къафэ гъэщIэгъуэнхэр догъэув, 
фащэхэр идогъэд. КъыдэхъулIэмэ, мыгу-
вэу япэ концерт къызэдгъэпэщынущ. 
Пэжщ, къэфакIуэ гуп зэхэпшэну 
 утегушхуэныр Iуэху цIыкIукъым, ауэ уи 
гъэсэнхэм я ехъулIэныгъэхэр щыплъа гъу-
кIэ, ахэр зытебгъэува гъуэгум щыгу-
фIыкIыу, нэхъыфIыж зэрыхъуным зэры-
щIэ хъуэпсыр уи нэгу щыщIэкIкIэ, къи-
кIуэтыжыпIэ уиIэкъым. Сэ фIыуэ къызгу-
роIуэ, зэгуэр ансамблыр сэ унагъуэ 
зэ рысхуэхъуам хуэдэу, а цIыкIухэр зыхэт 
гупым хэзэгъэн зэрыхуейр. 

Фащэ дахэ щыптIагъэу къафэ бгъэза-
щIэ къудейкIэ ансамблым, къафэм и 
 къалэныр зэрызэфIэмыкIыр, атIэ ар 
цIыхум и гущIэм щигъафIэ дуней щхьэ-
хуэу зэрыщытыр псом я дежи зэрынэт-
хьэсыным яужь дитщ. Сэ сыкъыщыфэкIэ 
си лъэпкъыр зэрыщыту си нэгу щIэтщ, 
абы и тхыдэр, къикIуа гъуэгуанэр си гъа-
щIэ гъусэщ. А къафэм уи псэм щыщ Iы-
хьэ хыумылъхьэмэ, къафэ къызэрыгуэкI-
щи, псори дэзыхьэх и мэгъу къарур 
щIэлъынукъым. Къафэм цIыхум зыхуи-
гъасэм къыщымынэу, абы езы цIыхури 
Iэджэм хуегъасэ. Ар пщIэщ, щIыхьщ, 
зэхущытыкIэ дахэщ. Мис ахэращ ди деж 
къекIуалIэ сабийхэр зыщIэтпIыкIыр. 

- Марьянэ, ди гуапэщ укъызэрытхуе-
блэгъар, ансамбль узыхэтри, зэхэфша-
гъащIэри ефIэкIуэну, лъэп къым 
хуэвлэжь Iуэхухэм фыхуэIэп сын щIэу, 
къыфхалъхьам я нэхъыфIыр фи гъуа-
зэу фыпсэуну си гуапэщ!

Епсэлъар 
ЩОМАХУЭ Залинэщ.

Шакъым  и  япэ  текIуэныгъэ
нэхъыщхьэ КIэбышэ Заур 
трагъэкIыну. Урысей Феде-
рацэм футболымкIэ и етIуа-
нэ дивизионым 2020 - 2021 
гъэхэм щекIуэкI зэ хьэ зэхуэм 
курыт зэфIэкI къудей къы-
щызымыгъэлъэгъуэф нал -
шыкдэсхэм зэхъуэкIы ныгъэ 
гуэрхэр яIэн хуейт  нэхъ 
къызэщIигъэплъэн папщIэ. 
Апхуэдэ хъун хуейуэ къа-
лъытащ тренер нэхъыщ хьэр 
хъуэжыныр, Iуэхур зэ лъытар 
абы  и закъуэу зэры щы-
мытыр хэти къыгурыIуэ пэт-
ми. Къалэн гугъур мы-
гъэрей зэхьэзэхуэр иухы-
хукIэ зи пщэ иралъхьа Шакъ 
Азэмэт гупыр зыгъасэхэм 
яхэтащ, ауэ къулыкъу                     
лъагэм щынэсар иджыщ. 
Дауи, ар хущIэкъуащ зы-
пэрыува IэнатIэм ехъулIэны-
гъэкIэ щри гъэ жьэну. Абы 
папщIэ хьэрхуэ рэгъу те-
лъыджэт зэхьэ зэ хуэм къы-
щы кIэ ры ху хэм ящыщ зы 
Черкесск и «Интер»-р япэу 
къазэ ры пэщIэхуар. Ар хэ-
гъэщIэ гъуей хъун хуейтэ-
къым икIи «Спартак-Нал-
шыкым» щы джэгухэм я гу-
къыдэжыр къэ IэтынымкIэ 
Iэмал гъуэ зэджэт.

Черкесскдэсхэм яхэтт нэ-
хъапэм ди командэм щы-
джэгуахэу КIыщ Залым, 
Хьэ шыр Темырлан, Лъэпщ 
Темырлан, Къумыкъу Му-
хьэ мэд сымэ. Гъуащхьэтет-
хэм я гъэсакIуэт иджыбла-
гъэ а къулыкъу дыдэр 
«Спар так-Налшыкым» щы-

зы  Iыгъа Къумыкъу Артур. 
Абы щхьэкIэ къэмынэу, зэ -
пэ  щIэтыныгъэр гуащIэ 
 хъуащ. 

Черкесск къалэм и ста-
дио ныр зэхьэзэхуэм зэры-
хуэ мыхьэзырым къыхэкIыу 
ди щIалэхэр щрагъэблэгъар 
ЕсэнтIыгу къалэращ. 
«Спар так-Налшыкым» дэ-
щIы ну абы Къэбэрдей-
Балъ къэрым икIа цIыху зыб-
жанэ кIуащ икIи зэралъэкI-
кIэ гупыр трагъэгушхуащ. 

Куэд щIауэ текIуэныгъэм 
пэIэщIэ «Интер»-м и фут-
болистхэр занщIэу ипэкIэ 
кIуэтащ. Къалъытащ Нал-
шык къикIахэр хагъэщIэ-
фынухэм ящыщу. Пэж ды-
дэуи абы пэгъунэгъу хъуат, 
39-нэ дакъикъэм Нурахме-
довым метр пщыкIузым и 
деж щыту зыхэт гупыр япэ 
щригъэщам. 

АрщхьэкIэ черкесскдэс-
хэр бжыгъэр къызэры зэIуа-
хам зэрыщыгуфIыкIар да-
къикъищ къудейщ. Ди 
гъуащ хьауэхэм ядэIэпы-
къуну ипэкIэ кIуэта Ольме-
зов Артур Iуэхур зэхуэдэ 
ищIыжащ. 

АдэкIэ тепщэныгъэр нал-
шыкдэсхэм нэхъ яIыгъащ. 
Къыпщыхъурт мыгувэу ахэр 
япэ ищыну. Апхуэдэу щыт 
пэтми, текIуэныгъэр къа-
хуэзыхьа топыр щыдагъэ-
кIыфар джэгур щиух дыдэ-
ращ. «Спартак-Налшыкым» 
и капитан Пащты Руслан 
 метр пщыкIузым и деж къы-

щыдзыхакъым. 
Арати, Шакъ Азэмэт и 

унафэм щIэту ди командэм 
иригъэкIуэкIа япэ зэIущIэр   
я текIуэныгъэкIэ иухащ. Ды-
пэплъэнщ адэкIи дэрэжэ-
гъуэ къыдатыну.

Иджы щыгъуазэ фыхуэт-
щIынщ Урысей Федерацэм 
футболымкIэ и етIуанэ ди-
визионым и Япэ гупым 
щекIуэкI зэхьэзэхуэм ипкъ 
иткIэ вэсэмахуэ зэхэта 
 зэ  IущIэхэм къарикIуа бжы-
гъэхэм: СКА (Дон Iус Рос-
тов) - «Краснодар-3» (Крас-
нодар) - 1:1, «Мэшыкъуэ-
КМВ» (Псыхуабэ) - «Биолог-
Новокубанск» (Прогресс) 
- 1:3, «Форте» (Таганрог) - 

«ЕсэнтIыгу» (ЕсэнтIыгу) - 
3:0, «ТIуапсы» (ТIуапсы) - 
«Черноморец» (Новорос-
сийск) - 1:1, «Мэхъэчкъалэ» 
(Мэхъэчкъалэ) - «Динамо-
Ставрополь» (Ставрополь) - 
4:0, «Дружба» (Мейкъуапэ) - 
«Кубань-Холдинг» (Пав-
ловс кэ) - 0:3, «Кубань» 
(Крас нодар) - «Анжи» (Мэ-
хъэчкъалэ) - 5:1. 

КъыкIэлъыкIуэ джэгу-
гъуэр «Спартак-Налшы-
кым» и стадионым щригъэ-
кIуэ кIынущ. Накъыгъэм и 
21-м абы къригъэблэгъэнущ 
зэпеуэм къвыщыкIэрыхухэм 
ящыщ «ТIуапсыр».

 ЖЫЛАСЭ  Заурбэч.

Урысейм и Суд приставхэм я федеральнэ IэнатIэм 
(УФССП) Къэбэрдей-Балъкъэр Республикэм щиIэ и 
управленэм «ЩIыхуэ птелъмэ зэхэгъэкI» зыфIаща 
Iуэхум хыхьэу брифинг щекIуэкIащ. Журналистхэм 
я упщIэхэм жэуап иритащ УФССП-м и щIыналъэ 
 къудамэм и унафэщI, Къэбэрдей-Балъкъэрым и суд 
пристав нэхъыщхьэ Бауаев Ахъмэт. 

- Суд приставхэм я федеральнэ IэнатIэм и щIына-
лъэ къудамэм къыхилъхьащ «ЩIыхуэ птелъмэ зэ-
хэгъэкI» Iуэхур республикэм щрагъэкIуэкIыну. Сыт 
хуэдэ мурадхэм тещIыхьа ар?

- Ар къызэзыгъэпэщахэм я мурад нэхъыщхьэр 
щIыхуэ зытелъхэм нэхъ пасэу къащIэу ахэр зэра-
пшыныжыным и Iуэху зэрахуэнырщ. 

ЦIыхухэм хъыбар ирагъэщIэнущ унафэ зытращIы-
хьын хуейуэ суд приставхэм яIыгъхэм ятеухуа хъы-
барыр мы официальнэ сайтхэм фIэкIа къызэры щып-
хуэмыщIэнумкIэ. Апхуэдэхэщ, псалъэм папщIэ, Уры-
сейм и Суд приставхэм я федеральнэ IэнатIэм и https:          
//fssp.gov.ru/ интернет-сатым и «Банк данных испол-
нительных производств» сервисыр, къэрал Iуэхутхьэб-
зэхэм зыуэ щыт я порталым цIыхум щиIэ напэкIуэ-          
цIыр (личный кабинет жыхуэтIэр), жып телефоным 
 трагъатхэ «Урысейм и ФССП» гуэдзэр, апхуэдэуи 
цIыхухэм Iуэхутхьэбзэ зэмылIэужьыгъуэхэр щыхуащIэ 
центрхэр (МФЦ).

- «Банк данных исполнительных производств» сер-
ви сыр зищIысыр сыт, сыт хуэдэ хъыбар абы къы-
щыпхуэщIэнур?

- Мы Iыхьэм дэтхэнэ зы цIыхуми псынщIэ дыдэу 
къыщыхуэщIэнущ щIыхуэу езым телъри, и благъэ-Iыхь-
лыхэм япшынын хуейуэ яIэхэри. ЩIыхуэ зытелъхэм 
псоми я цIэ-унэцIэр къыщыхьащ, ахэр къащIытехуа 
щхьэусыгъуэри къыщыпхуэщIэнущ. Ар ГИБДД-м и 
штрафу, алименту, кредиту, нэгъуэщIуи щытыфы-
нущ. «Банк данных»-м къыщыпщIэфынущ дэфтэ-          
рым и номерыр, ар къызыбгъэдэкIа IуэхущIапIэм и 
фIэщыгъэр, щIыхуэр зыхуэдизыр, судебнэ приставым 
и унэцIэмрэ и телефон номерымрэ, нэгъуэщIхэри. 

- ЩIыхуэ птелърэ птемылърэ кърипщIэну сыт 
хуэдэ Iэмал нэхъ тыншу щыIэ?

- Хъыбар тыншу къызэрыпIэрыхьэфыну зы Iэмалщ 
жып телефоным требгъатхэ хъу «ФССП» гуэдзэр. 
Мыбы щIыхуэ птелъмэ зэ ущеплъым къыщымынэу, 
иужькIэ къыптехуэхэм ехьэлIа хъыбарегъащIэ къы пIэ-
рыхьэу телефоныр тебухуэ мэхъу. Абы Iэмал къует 
Iуэхум лейуэ ущIэмыупщIэну, хъыбарегъащIэр зан щIэу 
къыпIэрыхьэнущи. 

- Уи унэ укъыщIэмыкIыу суд приставхэм дауэ уе-
псалъэ, захуэбгъазэ зэры хъунур? 

- ТелефонкIэ упсалъэ зэрыхъунум къищынэмыщIа, 
управленэм и «Интернет-приёмная» сайтыр (http://r07.
fssp.gov.ru/) къэбгъэсэбэп хъунущ. 

ФССП-м и къэрал Iуэхутхьэбзэхэр щызыIэрыбгъэ-
хьэфынущ къэрал Iуэхутхьэбзэхэм зыуэ щыт я порта-
лым цIыхум щиIэ напэкIуэцIым. ЦIыху щхьэхуэми Iуэ ху-
щIапIэм и Iуэху зезыхуэ IэщIагъэлIми сайтымкIэ               суд 
приставым Iэригъэхьэфынущ щIыхуэм ехьэлIа лъэIу 
тхылъхэр, уи Iуэху еплъыкIэр къыщыбгъэлъагъуэ тхы-
гъэхэр, ар щIумыпшынынум и щхьэусыгъуэхэр, узэ ры-
мыарэзыхэр, нэгъуэщIхэри. 

А псом къадэкIуэу цIыхухэм я упщIэхэм жэуап                        
иратын папщIэ IуэхущIапIэм щолажьэ телефонкIэ уи 
упщIэхэм жэуап къезыт IэщIагъэлIхэр. Псалъэм и 
хьэтыркIэ, зыуэ щыт телефонщ 8(8662)42-71-60 
 номерыр, лэжьэгъуэ махуэхэм сыхьэти 9-м къы щы щIэ-
дзауэ 13 хъуху, 13.45-м къыщыщIэдзауэ 18 хъуху упса-
лъэ хъунущ. 

Эпидемиологие щытыкIэ гугъур къыдолъытэри, 
цIыхухэр, псом хуэмыдэу зи ныбжь хэкIуэтахэр, къыху-
доджэ мы къэдгъэлъэгъуа Iэмалхэр къагъэсэбэпыну. 
Ахэр къыщIагупсысар узыгъэпIейтей Iуэхум ехьэлIа 
хъыбар уи унэ укъыщIэмыкIыу зыIэрыбгъэхьэфын 
 папщIэщ.

НыбжьыщIэхэм  я  лэжьыгъэхэр

тыщI ныбжьыщIэхэм дя-             
пэ кIи фи зэфIэкIым хэв  -
гъэхъуэну сы  ны вохъуэхъу, 
- жиIащ Бэч Альберт щIа-
лэгъуалэм  захуи гъа  зэу. 

Гъэлъэгъуэныгъэм зы къ-
рагъэхьэлIащ Бахъсэн 
 къалэм и щIыпIэ админист-
рацэм и лIыкIуэхэм, 
 КъБКъУ-м ДизайнымкIэ и 
кол леджымрэ Гъуазджэ-
хэмкIэ сабий школымрэ я 
егъэджакIуэхэм, еджа кIуэ-
хэмрэ адэ-анэхэмрэ, хъы-
барегъащIэ IэнатIэхэм я 
лэжьа кIуэ хэм. 

ТЕКIУЖЬ Заретэ. 

ФщIэн  папщIэ

ЩIыхуэхэм  ехьэлIауэ

КъБР-м  щыIэ  МВД-м  къет

Iулъхьэм  зэрыпэщIэт  Iуэху
тIу» Iуэхум хэтащ Бахъсэн 
къалэм сабий творчест- 
вэмкIэ и «Успех» центрым и 
къалэ волонтёр штабым и 
унафэщI ПщыхьэщIэ Ан-
желэрэ центрым и методист 
ЛIызам Ленэрэ. 

ЩIалэгъуалэ зэщIэхъее-
ныгъэм и лIыкIуэхэр ав-
тоинспекторхэм ящIыгъуу 
Бахъ сэн и уэрам нэхъыщ-
хьэхэм техьэри, рулым дэс-
хэмрэ лъэсырызекIуэхэмрэ 
еп  сэлъащ гъуэгум тетхэм 
хабзэм къигъэувхэр ягъэзэ-
щIэну, тезырым пэIэщIэ за-
щIын папщIэ Iулъхьэ яты-
ныр къамыгъэхъуну. 

Зэпсэлъахэм иратащ 
 жэуап зэрахьым теухуауэ 
 хабзэм и лъэныкъуэкIэ  
ящIап хъэхэр зэрыт буклет-
хэр. Абы гупсысэ нэхъыщ-
хьэу пхокI Iулъхьэ къеIы-
хынымрэ тынымрэ жыла- 
гъуэм дежкIэ экономикэ 
щIэпхъаджагъэу зэры щы-
тыр. 

Къэрал автоинспек тор-
хэм рэ волонтёрхэмрэ я 
 мурадщ Iулъхьэм пэщIэ-
тыным ехьэ лIа Iуэхухэр адэ-
кIи респуб ликэм щрагъэ-
кIуэ кIыну. 

БАХЪСЭН  Азэмэт.

Нобэ ди хьэщIэщ «Кабардинка» къэрал академическэ ансамблым и солисткэ, 
адыгэ пщащэ тхьэIухуд, и фащэкIи, и дуней тетыкIэкIи адыгэ лъэпкъыр зэры-
гушхуэ бзылъхугъэхэм  ящыщ ШэджыхьэщIэ (Чыл) Марьянэ. 

ДахагъэкIэ Тхьэр зыхуэупса, тхакIуэ цIэрыIуэхэм я Iум IэфIу телъыр зыхужаIэ 
адыгэ пщащэм и теплъэрщ Марьянэ ущыIуплъэкIэ  плъагъур. Нэхъ гъунэгъуу 
 зэдгъэцIыхуа иужькIэ абы и гуакIуагъэм и мызакъуэу, и гупсы сэкIэми, гъэсэны-
гъэми, дуней еп лъыкIэми  удахьэх. 

Налшык дэт курыт еджапIэ №12-р  къиуха иужькIэ Марьянэ экономико-правовой 
лицейм юрист IэщIагъэм щы хуеджащ, къыкIэлъыкIуэу, Кавказ Ищхъэрэм 
 ГъуазджэхэмкIэ и къэрал институтым и щIэныгъэм щыхигъэхъуащ. 2009 - 2011 
гъэхэм КъБКъУ-м и «Къафэ» гупым хэтащ (абы щыгъуэ ансамблым и унафэщIыр 
Атэ бий Игорт). 2012 гъэм къыщыщIэдзауэ Пионерхэм я унэм сабийхэр къафэм 
щы хуигъасэу лэжьащ. КъыкIэ лъы кIуэ илъэсым «Кабардинка» ансамблым щра-
гъэблэгъам къы зэры мыкIуэу абы зэры щыгуфIыкIар ибзыщIыркъым.

ШэджыхьэщIэм и мурадхэм, и Iуэху еп лъыкIэхэм ятеухуауэ упщIэ зыбжанэкIэ 
зы хуэдгъэзати, къыджиIахэр ди гуапэу фи пащхьэ идолъхьэ. 

Ди  хьэщIэщым

Гъэлъэгъуэныгъэхэр

КъБКъУ-м ДизайнымкIэ и колледжым щагъэлъа -                 
гъуэ Бахъсэн къалэм Гъуа зджэхэмкIэ и Сабий школым 
декоративно-прик ладной  гъуазджэмкIэ  иIэ  къудамэм  
и  гъэсэнхэм  я сурэт, графикэ, витраж,  батик, дыщэидэ, 
щыгъын хьэлэмэтхэр. Зэхыхьэр ири гъэкIуэкIащ                          
ДизайнымкIэ колледжым и лэ жьакIуэ Шэнтыку Артур. 


